
КИРИШ СӨЗ

Кооз табиятты түрдүү-түстүү өсүмдүктөр дүйнөсүсүз 
элестетип болбойт. Жер жүзүндө өсүмдүктөрдүн 
түрлөрү абдан кеңири таралган. Бул өсүмдүктөрдү ысык 
чөлдөрдөн тартып, би йик тоолордун чокуларына чей-
инки түрдүү топурак жана климат шартында учуратуу-
га болот. Өзбекстанда табигый шартта өсүүчү бийик 
өсүмдүктөрдүн 4500, Орто Азияда 8000, Жер жүзүндө 
болсо 500 000 ден ашык түрү бар экендиги аныкталган. 
Табиятта өсүмдүктөр учурабаган жер дээрлик аз.

Өсүмдүктөрдүн түрдүү шарттарда өсүшү табият 
таануу сабак тарынан силерге маалым. Өсүмдүктөр 
өсүштө жай тандабайт. Алар суу суз, кумдуу жана туз-
дуу чөлдөрдө, кар жана мөңгүлөр менен капталып жат-
кан жайларда, адам баласынын кадамы жете албаган 
бийик чокуларда, үңкүрлөрдүн ичинде жана суу астын-
да өсө берет. Табиятта деңиз, дарыя, көл жана канал-
дарда, ошондой эле, саздарда өсүүчү өсүмдүктөр да аз 
эмес. Өсүмдүктөр узак жылдар бою түрдүү шарттарда 
өсүшкө ылайыкташкан.

Табият таануу сабактарында алган билимиңер силер 
үчүн жаңы илим – биологиянын бир бөлүмү – ботаника-
ны жет  ки ликтүү үйрөнүүгө чоң жардам берет.

Ботаника  –  грекче «ботане» – өсүмдүк деген маа-
нини билдирет. Бул илим өсүмдүктөрдүн пайда болушу, 
тиричилиги, тышкы жана ички түзүлүшү, өсүп-өрчүшү, 
жер жүзүндө таралышы, табият менен байланыштуулу-
гун, алардан сарамжалдуу пайдалануу жана аларды кор-
гоо усулдарын үйрөнөт жана үйрөтөт.

Өсүмдүктөрдүн өсүшү жана өрчүшүн жеткиликтүү 
үйрөнгөнүбүз сайын, табиятты асырап-абайлашыбыз 

зарылдыгын толугураак түшүнөбүз. Маданий өсүм дүк-
төрдү туура багып өстүрүүнү билишибиз болсо, алардан 
жогору түшүм алуу мүмкүндүгүн берет.

Биз жашап турган жандуу табиятты өсүмдүктөр аала-
мы  сыз элестетип болбойт. Жашыл өсүмдүктөр бардык 
тирүү жандыктар үчүн жашоо булагы болуп эсептелет. 
Алардан жаныбарлар, куштар, курт-кумурскалар жана 
сууда жашоочу жаныбарлар азык катары пайдаланат. 
Өсүмдүктөр абадагы кычкылтекти (кислородду) байы-
тат. Кычкылтек менен бардык тирүү организмдер дем 
алат. Өсүмдүктөр топурактын өнүмдүүлүгүн арттырат 
жана аны жемирилиштен сактайт.

Өсүмдүктөрдүн адамдардын жашоо-тиричилигин-
деги ээлеген орду эбегейсиз чоң. Алардан адамдар 
үчүн тамак-аш, ки йим-кече, курулуш материалдары, 
үй-орозгер буюмдары жана башка нерселер даярдалат. 
Акыркы жылдарда, айрыкча, элдик табыпчылыкта иш-

3-сүрөт. Жапайы тоют өсүмдүктөр:
1–шыбак; 2–беде; 3–буурчак.

1 2 3

2-сүрөт. Тамакка иштетиле турган өсүмдүктөр:
1–ышкын; 2–долоно.

1 2

1-сүрөт. Дары өсүмдүктөр:
1–ысырык; 2–облепиха; 3–бака жалбырак.

1 2 3

1 2 3

4-сүрөт. Өзбекстан Республикасынын «Кызыл китебине» 
киргизилген өсүмдүктөр: 1–рябчик; 2–чырыч; 3–пион.

тетиле турган дары өсүмдүктөргө болгон талап жана да 
арта баштады (1-сүрөт). Табиятта өзү жана мөмөсү колдо-
нулуучу өсүмдүктөр өтө көп. Ышкын, кулпунай, малина, 
аш көк, долоно, тыт, кара өрүк жана башка өсүмдүктөрдү 
буга мисал кылып келтирүү мүмкүн (2-сүрөт). Көпчүлүк 
өсүмдүктүн түрлөрү – шыбак, жантак, беде, сөксөөл, 
изен сыяктуулар чарба малдары үчүн тоюм дуу азык бо-
луп эсептелет (3-сүрөт).

Өсүмдүктөр жашообуздун көркү жана табияттын су-
луулугу. Короого, мектептин тажрыйба талаасы жана эс 
алуу бактарына эгилген түрдүү-түстүү гүлдөр, мөмөлүү 
жана кооздук (декоративдүү) өсүмдүктөрдү көрүп 
көңүлүң көтөрүлөт. Ошол себептүү да өсүмдүктөр аала-
мына кызыгуу, аны үйрөнүү байыркыдан башталган.

Орто Азия аймагында да табигый өсүмдүктөр бай-
ыркыдан үйрөнүп келинүүдө. Орто Азия, мындан азыр-
кы Өзбекстан өсүмдүктөрүнө таандык маалыматтарды 
мындан бир нече жүз жылдар илгери жашаган белгилүү 
окумуштууларыбыздын чыгармаларында учуратабыз. 
Абу Райхан Беруний (973–1048) табыпчылыкка арналган 
«Китоб ас-Сайдана фит-тибб» аттуу чыгармасында, жер-
гебизде өсүүчү өтө көп дары өсүмдүктөр жөнүндө маа-

лыматтарды берген. Абу Али ибн Сино (980–1037) «Тиб 
қонунлари» жана «Китоб уш-шифо» аттуу чыгармаларын-
да, Орто Азияда өсүүчү көптөгөн дары өсүмдүктөрдү анык 
сүрөттөп, алардын дарылык касиеттерин толук көрсөткөн. 
XI кылымда жашаган Махмуд Кашкарийнин «Девону лу-
гатут турк» деген китебинде да байыркы Түркстан айма-
гында учурай турган 200 гө жакын өсүмдүктүн түрлөрү 
жөнүндө баалуу маалыматтар берилген.

Өзбекстандын табиятындагы өсүмдүктөрүн ар та-
раптуу үйрөнүү ишинде ӨзРИА Ботаника (азыркы 
өсүмдүк жана айбанат ааламы генофонду институту) 
институтунун адистери тарабынан теориялык жана 
практикалык мааниге ээ болгон илимий изденүүлөр 
алып барылган жана алардын натыйжаларын чагыл-
дыруучу көп томдуу чыгармалар басылып чыккан. Бул 
иште окумуштуу ларыбыздын: акад. К.З. Закиров, А.М. 
Музаффаров,  Е.П. Коро вин, И.И. Гранитов, Ф. Н. Руса-
нов, профессор лордон М.М. Орифханова, С.С. Сахобид-
динов,  О.П. Пра тов жана башкалар, илимий изденүүлөр 
менен бир катарда окуу китеби жана башка чыгармалар-
ды жазууда өздөрүнүн салымдарын кошуп келишүүдө.

Азыркы күндө республикабызда өсүүчү өсүм дүк-
төрдөн сарамжалдуу пайдалануу жана аларды коргоого 
өзгөчө көңүл бөлүнүүдө. Өзбекстанда жоголуп кетүү кор-
кунучу астында болгон өсүмдүктүн түрлөрү Өзбекстан 
Респуб ликасынын «Кызыл китебине» киргизилген (4-сү-
рөт). Өзбекстанда «Табиятты коргоо Мамлекеттик коми-
тети» түзүлгөн. Табиятты коргоо, аны асырап-абайлоо, 
байлыктарын көбөйтүү ар бир кишинин бурчу. Мектеп 
окуучулары да бул ишке өздөрүнүн татыктуу салымда-
рын кошушуна эч күмөнүбүз жок.
1. Ботаника илими эмнелерди үйрөтөт?
2. Өсүмдүктөр табиятта кандай мааниге ээ?

3. Өсүмдүктөрдүн адамдардын жашоо-тиричили-
гинде ээлеген орду эмнелерден турат?

4. Өзбекстанда ботаника илиминин өнүгүшүнө 
салым кошкон дагы кайсы окумуштууларды 
билесиңер?

      5-сүрөттө көрсөтүлгөн өсүмдүктөр адамдардын 
жашоо-тиричилигинде кандай мааниге ээ экен-
дигин жана алардан кайсы максаттарда пайда-
лануу мүмкүндүгүн мисалдардын жардамында 
түшүндүрүп бергиле.

5-сүрөт. 1–буудай; 2–козо

Мөмөлүү дарак жерге ийилет,
Мөмөсүз дарак көккө тырмышат.

Алтын чөйчөктө ашып турат,
Талаа көркүн ачып турат.

1 2

I гл а в а  ГYЛДҮҮ ӨСҮМДҮКТӨР

1-§. ГҮЛДҮҮ ӨСҮМДҮКТӨР МЕНЕН 
ЖАЛПЫ ТААНЫШУУ
Гүлдөрү түрдүүчө форма жана түстүү 

гүл коргонго (гүл чөйчөкчө, гүл таажы), 
анын ичинде жайгашкан чаң аталык жана 
энеликке ээ болгон, уруктангандан кийин 
мөмө пайда кылуучу өсүмдүктөр гүлдүү 

өсүмдүктөр деп аталат (6-сүрөт).
Жер жүзүндөгү гүлдүү өсүмдүктөр 533 үйлүү, 13000 

түркүм жана 250 миңден ашык түрдү өз ичине алышы 
аныкталган. Бул өсүмдүктөрдүн ар бири өзүнө мүнөздүү 
белгилери менен бири-биринен айырмаланат.

Гүлдүү өсүмдүктөрдүн бардыгы өз тиричилигинде 
гүлдөп, мөмө түйөт. Алар тамыр, сабак, жалбырак, гүл, 
мөмө жана уруктардан түзүлгөн. Бул алардын өзүнө 
мүнөздүү белгилери болуп эсептелет.

Өсүмдүктөр дүйнөсү мил лион жылдар ичинде түр дүү 
климаттык шартка, топуракка жана нымдуулукка ылай-
ыкташып түз үлгөн. Алардын органдары, ички түзүлүшү, 
укмуштай касиет тери, өзгөчө жа-
шоо фор малары, ири гүлү жана 
мөмөсү, тамыры, шак-бу та гы, 
түбө лүктүүлүгү, айрым май да жан    -
дык тар менен азыктанышы, келер-
ки тукумун өз боорунда жетилди-
рип, өз алдынча жашоого жолдомо 
бериши сыяктуу тукум куучулук 
белгилери менен нечендеген кы-
лымдардан бери адам дарды өзү нө 
тартып келүүдө (7-cүрөт).

6-сүрөт. Гүлдүү өсүмдүк 
– козо:

1 – жалпы көрүнүшү;
2–гүлү; 3–косеги;
4–ачылган косеги.

1

3

2

4

Ар бир өсүмдүк түрүнүн өзү-
нө таандык касиеттери бар. Өсүм-
дүктөрдүн көп түр дүүлүгүн чагыл-
дыруучу мисал дар өтө көп. Буларга: 
Сейшель аралындагы он жылдар бою 
бышып жетилүүчү, оордугу 25 кг 
га жетүүчү сейшель пальмасынын 
жаңгактары; өзөгүндө 200 литрге чей-
ин суу сактаган Мексика кактуста-
ры; Канар аралдарында 6000 жылга 
чейин өмүр сүрүүчү ажыдаар дарак-
тары; Суматра аралындагы диаметри 
1 м ге жетүүчү раффлезия сыяктуу 
чоң гүлдөр мисал болот. Мындай кере-

меттер өлкөбүздөгү өсүмдүктөрдүн арасында да көптөп 
табылат. Мисалы: ысыкка туруштук берип, кумдарда 
өсүүчү, жалбырактары араң көрүнгөн сөксөөл жана кан-
дым; сабагы суу астында болуп, гүлү суу үстүндө ачыл-
ган лилия; курт-кумурскалар менен азыктануучу суу 
каракчысы; табият көркү болгон кызыл жоогазын, 
пион, жыттуу гүл (гвоздика) жумагүл; сейрек мөмө-
лүү өсүмдүктөрдөн: жаңгак, мис те, бадам; дары эсеп-
телген чекенде, ысырык, ит мурун, суу калемпир ж.б. 
өсүмдүктөр дүйнөсүнүн керемет өкүлдөрү. 

Гүлдүн сырткы кабаты, адат та, жашыл түстүү гүл чөй-
чөкчө жалбыракчалар менен оролуп турат. Алардан кий-
ин түстүү гүл таажы жалбыракчалар жайгашат. Гүлдүн 
орто бөлүгүндө аталык, борборунда болсо энелик (урук-
чу) жайгашат.

Гүлдүү өсүмдүктөрдүн ар түрдүүлүгү экологиялык 
шарттын өзгөрүшү менен байланыштуу. Алар милли-
он жылдардын ичинде өзгөрүп, жаңы чөйрөгө, шартка 
ылайыкташкан. Шарттын өзгөрүшү менен өсүмдүктөрдө 

7-сүрөт. Курт-
кумурскалар ме-
нен азыктануучу 
өсүмдүктөр:

1–непентес (чөмүч 
баш); 2–дросера.

1
2

жаңы чөйрөгө ылайык белгилер пайда болгон жана бул 
белгилер убакыттын өтүшү менен аста-секин бекемдел-
ген. Натыйжада атайын шарттарга ылайыкташкан жаңы 
өсүмдүктөр (түрлөр, түркүмдөр, үлүштөр) пайда болгон. 
Жаңы шартка ылайыкташа албаган өсүмдүктөр жоголуп 
кеткен.

Мындан 140 миллион жылдар илгери уруктуу кырк 
кулактардын ушул доорго чейин сакталып келген 
өкүлдөрүнөн гүлдүү өсүмдүктөр пайда болгон.

1. Бардык гүлдүү өсүмдүктөр үчүн мүнөздүү бол-
гон белгилер эмнелерден турат?

2. Гүлдүү өсүмдүктөрдүн кандай органдары бар?
3. Гүлдүү өсүмдүктөр эмне үчүн ар түрдүү болот?
4. Гүлдүү өсүмдүктөр кандай шарттардан өсү ш-

кө ылайыкташкан?
Кандайдыр бир гүлдүү өсүмдүктүн жал-

пы түзүлүшү менен таанышып чыккыла! Аны 
башкасы менен салыштырып көргүлө. Айырма-
сын айткыла. Гүлдөбөй турган өсүмдүк топтору 
жөнүндөгү маа лымат тарды жыйнагыла.

Гүлдүү өсүмдүктөрдүн негизги органдарын 
анык тагыла:

А. Тамыр, өркүн, мөмө, урук, бүчүр.
Б. Урук, гүл, мөмө, тамыр, жалбырак, сабак.
В. Суулуу мөмө, сабак, тамыр, урук, бүчүр, мөмө.
Г. Сабак, бүчүр, тамыр.

Гүлдүү өсүмдүктөрдүн органдары менен 
танышуу

Лабораториялык ишти даяр гербарийден пайда -
ланып же мектептин короосунда өсүүчү өсүмдүктөр 
менен таанышуу аркылуу өткөрүш мүмкүн.

1. Өсүмдүктөрдүн органдарын аныктагыла. 
 2. Гүлдүн түзүлүшүн (гүл коргон бөлүктөрү, ата-
лык жана энеликтерди көз алдыңарга келтиргиле.

2-§. ӨСҮМДҮКТӨРДҮН ТИРИЧИЛИК ФОРМАЛАРЫ

Өсүмдүктөрдүн тышкы чөйрөгө ар түрдүү формада 
ылайыкташуусу тиричилик формасы деп аталат.

Гүлдүү өсүмдүктөр тиричилик формаларына жараша 
дарак, бадал, жарым бадал, бир жылдык, эки жылдык 
жана көп жылдык чөптөргө бөлүнөт.

Дарактар – өзөгү сөңгөктөшкөн, негизинен, бир жоон 
өзөктүү, бакубат тамырлуу жана кең шак-бутактуу, бий-
ик бойлуу көп жылдык өсүмдүктөр. Булар гүлү, мөмөсү, 
сабагынын эни, бою, шак-бутагы жана жалбырактары 
менен бири-биринен айырмаланат. Мисалы: алма, өрүк, 
жаңгак жана шабдалынын шак-бутагы жайык; карагай 
жана теректики жыш жана тик; шамшат жана кара жыгач 
шар сыяктуу болот (8-сүрөт).

Дарактар аз же көп жашышына карата ар түрдүү бо-
лот. Мисалы: Африкада өсүүчү баобаб дарагы 4000–
5000 жыл; арча, кипарис 1000 жыл; жөнөкөй каштан 
2000 жыл; чынар 800 жыл; өрүк жана жаңгак 70-100 
жыл жашашы мүмкүн.

Табигый абалда таралган дарактар шартка жара-
ша бири-биринен кескин айырмаланат. Мисалы, бир  
түргө таандык болгон жана тоолордун түндүк жан 

боор лорунда өсүүчү дарактар түш түк 
жан боорлорунда өсүүчү дарактардан 
шак-бутактарынын көптүгү, жазылы-
гы жана бийиктиги менен айырмала-
нат. Тоолордун орто бөлүгүндөгү арча 
бойлуу болуп өссө, эң бийиктегилери 
болсо жерден 0,5–1 м гана көтөрүлөт. 
Мындай абал өсүмдүктөрдү дайыма 
согуп туруучу шамалдан жана кыштын 
катуу суугунан сактайт.

8-сүрөт.
Дарак: Кара 

жыгач.

9-сүрөт. Бадал: бөрү 
карагат.

Дарактардын арасында сөксөөл-
гө окшогон эң майда жалбырактуу 
же жалбыраксыз, тамырлары ба-
кубат, ысык чөлдөрдө, кумдарда 
өсүүчү сонун түрлөрү да бар.

Бадалдар – сабагы сөң гөк   төш-
көн, бою 2–3 м ден ашпаган бир 
же бир нече сабак пайда кылуучу бутак-шактуу көп жыл-
дык өсүмдүк (9-сүрөт). Буларга, айрыкча, тоолордун жан 
боор лорунда кеңири таралган ит мурун, 
бөрү карагат, бадам, шилби; маданий 
өсүмдүктөрдөн: анар, лимон, карагат, си-
рень сыяктуу өсүмдүктөрдү мисал кылып 
кел тирүүгө болот.

Жарым бадалдар – сабагынын жогор-
ку бөлүгү кышында суук уруп кете турган 
көп жылдык өсүмдүк. Чөлдөрдө кеңири 
таралган тоют өсүмдүк төрүнөн: изен, кей-
реук, терескен, шыбак сыяктуулар ушул 
түргө кирет (10-сүрөт).

Көп жылдык чөп төр  –  жер үстүндөгү 
бөлүгү кышында куурап, өсүүчү бүчүрү топурак ас тында 
кыштай турган өсүм дүктөр. Буларга: беде, ажырык, ку-
май, кийик от, селде гүл, каа кым, ширин мыя, өлөң чөп, 
жоо газын, камыш, андыз, жал быз, шашыр, чекилдек 
сыяктуу өсүм  дүктөр кирет. Көп жылдык 
чөп төр, айрыкча тоолордо кеңири тарал-
ган (11-сүрөт).

Эки жылдык чөптөр – уруктан 
көгөрүп чыгып, бирин чи жылы жер 
үстүндө, негизинен жалбырак (түп жал-
бырак) пайда кылуучу, тамыры жана 
жалбырактарында азык заттарды топ-

10-сүрөт. Жа-
рым бадал: 
шыбак.

11-сүрөт. Көп 
жылдык чөп: 
чекилдек.

12-сүрөт. Эки 
жылдык чөп: уй 

куйрук.

той турган өсүмдүктөр. Алар экинчи 
жылы сабак чыгарат жана гүлдөп, 
мөмө түйөт. Буларга: кызылча, сабиз, 
шалгам, капуста жана башкалар ки-
рет (12-сүрөт).

Бир жылдык чөптөр – абдан 
көп түрдүү болуп, алар бир жыл-
дын ичинде өсөт, гүлдөйт жана мөмө 
(урук) түйөт, ошону менен өз тири-
чилигин аяктайт (13-сүрөт).

Өзбекстанда учурай турган өсүм -
дүктөрдүн жарымынан көбүн бир 
жылдык өсүмдүктөр түзөт. Буларга: 

ак шоро, жалтыр баш, балык көз, музоо баш, кара ит 
жүзүм сыяктуу жана башкалар кирет.

Айыл чарбасында өстүрүлүүчү маданий өсүмдүктөрдүн 
көпчүлүгүн бир жылдык өсүмдүктөр түзөт. Буларга: козо, 
буудай, арпа, зыгыр, жер жаңгак, маш, буурчак, шалы, 
помидор, калемпир, коон, дарбыз, райкан жана башкалар 
кирет. Бир жылдык чөптөрдүн арасында өтө майда, жер 

бетинен 5–20 см көтөрүлүп өсүүчү кой 
тикен сыяктууларды, бою 1 м ге жетүүчү 
жана андан да аша турган кене күнжүт, 
жүгөрү жана кенепке окшош өсүмдүк-
төрдү да көп учуратууга болот.

Ошентип, гүлдүү өсүмдүктөр ти-
ричилик формаларына жараша дарак, 
бадал, жарым бадал, көп жылдык, эки 
жана бир жылдык чөптөрдөн турат.
1. Дарактар, бадалдар, жарым бадалдар көп     
    жылдык чөптөрдөн кандай айырмаланат?
2. Жарым бадалдарга таандык кандай белгилер-   
    ди билесиңер?

13-cүрөт. Бир 
жылдык чөп: 
койчу баштык.

3. Айыл чарбасында өстүрүлүүчү бир жылдык 
өсүм дүк төргө мисал келтиргиле. Аларды ма-
даний өсүмдүк десе болобу? Эмне үчүн?

4. Дарактар канча жылга чейин жашашы мүмкүн?
5. Гүлдүү өсүмдүктөр тиричилик формасына ка-

рай кандай топторго бөлүнөт?

(Сабактан тышкары убакта аткарылат)

1. Өзүңөр жашап турган жердеги түрдүү тиричи-
лик формасындагы өсүмдүктөрдөн гербарий 
даярдагыла.

2. Түрдүү тиричилик формадагы өсүмдүктөрдү 
төмөн кү жадыбалга жазгыла жана алардын 
тушуна «+» же «–» белгисин койгула.

Өcүмдүк-
төрдүн аты Дарак Бадал Жарым

бадал

Бир
жылдык
чөптөр

Эки
жылдык
чөптөр

Көп
жылдык
чөптөр

Терек + – – – – –

3-§. КҮЗ МЕЗГИЛИНДЕ ӨСҮМДҮКТӨРДҮН
ТИРИЧИЛИГИНДЕГИ ӨЗГӨРҮҮЛӨР

Күз көпчүлүк өсүмдүктөрдүн түшүмү бышып жетилчү 
мезгил. Астрологдордун эсеби боюнча, күзгү күн менен 
түндүн теңелүүсү сентябрь айынын 23-күнүнө туура 
келет. Күздүн келиши менен күндөр акырындап сууй 
баштайт. Күндөр кыскарып, түндөр узара баштайт. Күз 
өсүмдүктөрдүн кышка даярдануу доору болуп эсепте-
лет. Күздүн келгенин бардык өсүмдүктөргө карап билип 
болбойт, анткени, кээ бир гүлдүү өсүмдүктөр күз айла-
рында да гүлдөй берет. Мисалы: жапайы өсүмдүктөрдөн 
бака  жалбырак, каакым, чачыраткы, чырмоок; маданий 
өсүмдүктөрдөн роза, хризантема, картошка гүл жана 

башкалар аба ырайы жылуу кел-
ген күз айларында да гүлдөөсүн 
уланта берет.

Күзүндө эң көп жапайы жана 
маданий өсүмдүктөрдүн жеми-
ши бышып жетилет. Бирок, бу-
лардын арасында ит жүзүмгө ок-
шоп мөмөсүнүн негизги бөлүгү 

бышып, учку бөлүгүндөгү гүлдөр ачылып туруучу же 
козого окшоп ылдыйкы бутактарындагы косектери же-
тилип, ички бутактарындагы гүлдөрү ачылып туруучу 
өсүмдүктөр да көп учурайт.

Күзүндө өсүмдүктөрдө пайда болуучу маанилүү 
био  ло гиялык өзгөрүүлөрдүн бири жалбырактардын 
күбүлүшү. Кээ бир өсүмдүктөрдө жалбырактардын кү-
бүлүшү суук түш өөрдөн мурда башталат. Айрым дарак-
тар жана бадалдардын жалбырактары күздүн келиши 
менен, айрымдарыныкы болсо биринчи сууктан кийин 
түшө баштайт. Мисалы: жийде, зараң, бадам, терек, ака-
ция, тикен дарак жана айланттын жалбырактары кый ла 
эрте күбүлөт (14-сүрөт).

Элибиз бул мезгилди «алтын күз» деп аташат. Му-
нун мааниси, биринчиден, бул мезгилде өтө көп же-
миштер бышат. Экинчиден, көпчүлүк дарак жана ба-
далдардын жалбырактары кызгылт, саргыч, күрөң түскө 
кирип, табиятка укмуштай кооздук тартуулайт. Бир ка-
тар өсүмдүктөрдүн (сирень, роза, лигуструм) жалбыра-
гы узак убакытка чейин өзүнүн жашыл өңүн сактайт. А 
түгүл кышында лигуструм сыяктуу өсүмдүктөрдүн жал-
бырагы күбүлбөй тура берет.

Күзүндө көптөгөн дарак жана бадалдардын жашыл 
жалбырактарынын түсү күбүлүштөн мурда өзгөрөт. 
Ошол себептүү, өсүмдүктөрдүн жалбырактары эмне 

14-сүрөт. Жалбырак-
тын күбүлүшү.

үчүн түсүн өзгөртөт? Мында өсүмдүктүн клеткаларында 
кандай өзгөрүүлөр болот, деген суроо туулат.

Күздүн келиши менен күндөр кыскарып, Күндөн Жер-
ге келүүчү жарыктык жана температура азаят. Жарык тык 
жана температуранын жетишпестиги себептүү клетка-
ларда олуттуу физиологиялык жараяндар пайда болот. 
Натыйжада, жалбырактарга жашыл түс берүүчү хлоро-
пласттар жемирилип, хромопласт тарга айланат, клетка-
ларда болсо түс берүүчү заттар топтолуп, жашыл жал-
бырактар акырындык менен саргыч, саргыч-кызгылт, 
күрөң-кызгылт түстөргө кирет.

Күзүндө жалбырактары күбүлүп, жайында төгүлгөн 
уруктары нымга тийип өнүп чыгуучу жана түп жалбы-
рак пайда кылуучу өсүмдүктөр да аз эмес. Күзгү буу-
дай, гүлка йыр, каакым, койчу баштык, курттана сыяк-
туу өсүмдүктөрдүн жалбырактары 
кар астында кыштап, жазында кай-
ра өсүшүн уланта берет. Ошентип, 
күздүн келиши менен өсүмдүктөрдүн 
жемиши (уругу) бышат жана жалбы-
рактары күбүлүп, кышкы тыныгуу 
доо руна кирет (15-сүрөткө карагыла).

Жалбырактын күбүлүшүнүн маани-
си көпчүлүктү кызыктырса керек. Бул 
суроого өсүмдүк үчүн да, күндөлүк тур-
мушта да жалбырактын күбүлүшүнүн 
мааниси чоң, деп жооп берүү мүмкүн. 
Биринчиден, күбүлүүчү жалбырактар 
аркылуу бир жыл бою өсүмдүктөрдө 
топтолгон керексиз заттар чыгарып 
ташталат, экинчиден, кышында жалбы-
рактар аркылуу суунун бууланышы ток-
тойт. Өсүмдүк тыныгуу доо руна өтөт.

15-сүрөт. 
Жалбырактын 

күбүлүш схемасы.

2 – Ботаника, 5 класс



18

Жалбырактардын күбүлүш учурунда түшкөн жалбы-
рактардан туура пайдаланышты унутпоо керек. Айрым 
жерлерде жалбырактар туш келген жерде жагып жибе-
рилет. Натыйжада айлана-чөйрөнү ыш басып, абанын 
курамы бузулат. Жалбырактардан сарамжалдуу пай-
даланыштын эң оңой жолу, чарба малдары үчүн азык 
катарында (башка жем-кашектерге кошуп) берүү жана 
жерге көмүп (чиритип) жер семирт кич даярдоодон ту-
рат.

Жалбырактар кандайча күбүлөт, деген суроонун туу-
лушу, албетте, табигый (15-сүрөткө карагыла).

Жалбырактар сабынын өркүндө жана бириккен 
жеринде пробка пайда болот, ал жалбырактардын 
күбүлүшүнөн дарек берет. Жалбырактардын күбүлү-
шүнө суунун бууланышынын да мааниси чоң. Кеч күздө 
тамыр түктөрү муздак суу ну соруп алалбайт, анын жер 
үстүндөгү бөлүгү суу менен камсыз далбайт. Жалбырак-
тар сууну буулантуудан токтойт. Ошентип, жалбырак-
тардын күбүлүш жолу менен өсүмдүктөр кышка даяр-
данат.

Кышында өсүмдүктөрдө тыныгуу доо ру башталат, б. 
а. азык заттардын пайда болушу, дем алыш акырында-
шып, шире аракети дээрлик токтойт. Бирок, Өзбекстанда 
күз жана кыш мезгили дайыма бирдей болбойт. Айрым 
жылдары күз жылуу болуп, бир жылдык, көп жылдык 
чөптөр өсүп чыгып, өсүүсүн уланта берет. Жыл бою 
өсүп, жалбырактары кышында да сакталып калуучу 
шамшат, арча, карагай, кара карагай сыяктуу, дайыма 
жашыл болуп өсүүчү өсүмдүктөр да учурайт.

Шамшат жана арча жыл бою ийнелүү жалбырактарын 
акырындык менен алмаштырып турат. Ошондуктан ал 
жашыл түсүн дээрлик сактап калат.

1. Күзүндө өсүмдүктөрдүн жалбырактары эмне 
үчүн күбүлөт?

2. Жалбырактын күбүлүшү деген эмне?
3. Жалбырактардын күбүлүшү өсүмдүктөр үчүн 

кандай мааниси бар?
4. Күзүндө өсүмдүктөрдө кандай өзгөрүүлөр бо-

лот?
5. Күзүндө өнүп чыгып, кыштай турган 

өсүмдүктөр барбы? Аларга мисал келтиргиле.
6. Кеч күздө, а түгүл кышында да жалбыра-

гы күбүлбөй турган кандай өсүмдүктөрдү 
билесиңер?

1. Өзүңөр жашаган жерде жалбырактардын кү-
бүлүшү кандай башталарын байкагыла жана 
түрдүү өсүм дүк төрдүн жалбырактарынан гер-
барий даярдагыла.

2. Күзүндө кайсы өсүмдүктөр биринчи болуп 
жалбырак күбүшүн аныктагыла.

3. Биринчи суук качан түшөөрүн жана бул суук-
тан кийин өсүмдүктөрдө кандай өзгөрүүлөр 
болушун байкагыла.

4. Кышында жалбырагын күбүбөй турган өсүм-
дүктөрдүн тизмесин түзгүлө. Байкоонун натый-
жасын ботаника дептериңерге жазып алгыла.

Табиятка саякат (мугалимдин жардамында өткөрүлөт)

1. Түрдүү топурак шартында өсүүчү гүлдүү 
өсүмдүктөрдө күзүндө болуучу өзгөрүштөр 
менен таанышкыла.

2. Жашоо шарты түрдүүчө болгон өсүмдүк төрдү 
аныктагыла.

3. Гүлдүү өсүмдүктөрдүн негизги органдары ме-
нен таанышкыла.

4. Жемиш жана уруктардын ар түрдүүлүгү жана 
алардын таралыш усулун байкагыла.

5. Бардык байкаган нерселериңерди ботаника 
дептериңерге жазып алгыла.

II ã ë à â à  КЛЕТКА
КЛЕТКА – ЖАШООНУН НЕГИЗИ

Табияттагы тирүүлүккө мүнөз дүү эң 
маанилүү жалпы белгилер ден бири, алар-
дын клеткалардан түзүл гөндүгү.

Клетка тирүү организмдин эң майда ку-
рамдык бөлүгү. Ал тирүүлүккө мүнөздүү 

бардык өзгөчөлүктөрдү өзүндө топтогон. Клетка дем 
алат, азыктанат, артыкча нерселерди бөлүп, сыртка чы-
гарат, тышкы айлана-чөйрөнүн өзгөрүшүн сезет, өсөт, 
бөлүнөт жана жаңы клетканы пайда кылат.

Өсүмдүктөрдүн тиричилиги менен байланыштуу бол-
гон ички жараяндарды аныгыраак элестетүү үчүн алардын 
ички түзүлүшүн билүү керек. Алардын бардык органдары 
клеткалардан түзүлгөн. Алар көрүнүшү жагынан айыр-
маланса да, ички түзүлүшү боюнча бири-бирине абдан ок-
шош болот. Клеткаларда жүрүүчү жашоо-тиричилик жа-
раяндары бирдиктүү мыйзам-ченемге ылайык ишке ашат.

Клетканын түзүлүшүн үйрөнүүчү жана ал тууралуу 
толук билим берүүчү илим цитология (грек. «цитос» – 
клетка + «логос» – билим) дейилет.

Клеткалар өсүмдүктүн кайсы органында жайгашуусуна 
жараша формасы, түсү, чоң-кичинелиги, ички түзүлүшү 
жана функциясы боюнча бири-биринен айырмаланат. 
Өсүмдүктөр бир же көп клеткалуу болушу мүмкүн. Бир 
клеткалуу өсүмдүктөргө айрым жапыз өсүмдүктөрдүн 
өкүлдөрүн (хлорелла, хламидоманада ж.б.), көп клеткалуу 
өсүмдүктөргө болсо бардык бийик өсүмдүк өкүлдөрүн ми-
сал катарында келтирүү мүмкүн.

Клетка англиялык физик Роберт Гук тарабынан 
1665-жылда ачылган. Клеткаларды жөнөкөй көз менен 
көрүп болбойт. Ошондуктан алар чоңойтуп көрсөтүүчү 
аспаптардын жардамында үйрөнүлөт.

4-§. ЧОҢОЙТУП КӨРСӨТҮҮЧҮ 
АСПАПТАР

Клеткаларды жана алардын ички түзүлүшүн үйрө-
нүүдө чоңойтуп көрсөтүүчү ар түрдүү аспаптардан пай-
даланылат. Ошолордун бири лупа эсептелинет.

Лупа – өсүмдүктүн клеткасын белгилүү көлөмдө чоң-
ой  туп көрсөтүүчү, эки жагы томпок айнектен турат. Ал бу-
юмдарды үч, беш, а түгүл 20 эсе жана андан да чоң кылып 
көрсөтөт. Алар штативдүү жана кол лупаларга бөлүнөт 
(16-сүрөт).

Штативдүү лупа буюмду 10–25 эсе чоңойтуп көрсөтөт, 
себеби, анын астына койгучунда чоңойтуучу эки линза бо-
лот. Астына койгучка орнотулган буюм столчосуна көрүлө 
тур ган нерсе (препарат) кою лат жана күзгүнүн жардамын-
да буюм столчосунун тешигине жарык жиберилет.

Жашылча-жемиштер, бакча эгиндеринин түрдүү бө-
лүк  төрүнөн кесинди даярдап, клет калардын жалпы түзүлү-
шүн байкоого болот. Клеткалардын ички түзүлүшү ми-
кроскоптун жардамында гана бай калат. 

Клеткалардын ички түзү лүшүн жана цито плаз ма-
дагы ара кеттерди байкоодо лу-
пага караганда татаал ыраак 
аспап – микроскоптон пай да-
ла нылат. Микроскоп грекче сөз 
болуп, микро – кичинекей жана 
скопео – көрөмүн деген маани-
ни билдирет. Микроскоп нер-
селерди миң эсе жана андан да 
көп, азыр кы замандагы электрон 
микроскоптор болсо жүз миң 
эсе чоңойтуп көрсөтөт. Микро-
скоп ойлонуп табылгандан ки-

16-сүрөт. Лупалар: 
1 – кол лупасы; 

2 – штативдүү лупа.

2

1



22

1
2

3
4 5

7

17–сүрөт. Микро-
скоп: 1 – окуляр; 

2 – объектив; 3 – буюм 
столчосу; 4 – күзгү; 

5 – макровинт; 6 – мик-
ровинт; 7 – штатив;
8 – астына койгуч.

6

йин тирүү жан   дар, мындан өсүм-
дүк төрдүн органдары клет  калар дан 
түзүлгөндүгүн анык жана таасын 
көрүү мүмкүн болду.

Микроскоптун түзүлүшү 17-сү   рөт   -
тө берилген.

Микроскоп канча эсе чоңойтуп 
көр сөтүшүн билиш үчүн, объектив 
менен окулярдагы сандар бири-бири-
не көбөйтүлөт. Мисалы: окуляр 15 х 
болуп, объектив 40 х болсо (15 х 40), 
нерсе 600 эсе чоңойтулган болот.

1. Тирүү организмдер кандай түзүлгөн?
2. Клеткада кандай жашоо-тиричилик жараяндары 

байкалат?
3. Чоңойтуп көрсөтүүчү аспаптарга эмнелер кирет?
4. Лупа жана микроскоптун артыкчылыгы менен ок-

шоштугун айтып бергиле.
5. Микроскоп кандай бөлүктөрдөн түзүлгөн жана 

нерселерди канча эсе чоңойтуп көрсөтөт?

1. Бышкан дарбыз же помидорду курч бычак менен 
бө лүк төргө бөлүп, кесилген бетин кылдаттык ме-
нен байкагыла.

2. Бул үчүн лупаны бир колуңарга, көрүлүүчү по-
мидордун кесиндисин экинчи колуңарга кармап, 
клеткалар анык көрүнгөнгө чейин акырындык 
менен лупага жакындаткыла. Клеткалардын фор-
масын аныктагыла жана сүрөтүн тарткыла.

Микроскоп менен иштөө
Лабораториядагы практикалык иштер жараянында микроскоп 

менен иштөө эрежелерине маани берүү керек.
1. Микроскоп стол четинен 3–4 см ары коюлат.

2. Жумшак, таза, кургак чүпүрөк менен адеген-
де окуляр, андан кийин объектив линзалары жана 
күзгү – нур топтоочу айнектер арчылат.

3. Микроскоптун кичине объективи (8 х) буюм 
столчосунун тешигинин тушуна келтирилип, 0,5–
1см бийиктикте кармалат.

4. Бир көз менен окулярдан карап, томпок айнек жарык түшүп 
жаткан жакка каратылып, нурду объектив тарапка багыттайт. Объ-
ектив бир тегиз, тунук жана толук жарык кылынышы керек.

5. Даяр микропрепаратты буюм столчосуна коюп, кыскычтын 
жардамы менен столчого бириктирилет.

6. Ар кандай препарат, адегенде кичине объективде көрүлөт. 
Объектив препараттан 4–6 мм бийикте болушу керек. Андан 
кийин окуляр аркылуу бир көз менен карап, объективдеги нер-
се көрүнгөнгө чейин макровинттин жардамы менен акырын 
түшүрүлө берет. Нерсенин анык сүрөтү көрүнгөндө, объективди 
түшүрүү же көтөрүү токтотулат.

5-§. КЛЕТКА ЖАНА АНЫН КУРАМДЫК 
БӨЛҮКТӨРҮ

Өсүмдүк жана жаныбарлардын организми клетка-
лардан түзүлгөн. Клеткалар өтө майда болуп, аларды 
микрос копто гана көрүүгө болот. Өсүмдүктөрдүн өзөгү 
бир клеткадан же бир нече (а түгүл миңдеген) клеткалар-
дан түзүлөт. Өсүмдүк бир клеткадан түзүлгөн болсо орга-
низмдеги бардык жараяндар: азыктануу, дем алуу, бөлүп 
чыгаруу, өсүш, көбөйүү ошол бир клетканын өзүндө 
өтөт. Көп клеткалуу организмдер жүздөп, миңдеп жана 
миллиондогон клеткалардын жыйындысынан түзүлөт. 
Мындай организмдеги айрым жараяндар атайын клетка-
лар тарабынан ишке ашырылат.

Клетка – клетка кабыгы жана анын ичиндеги тирүү 
бөлүктөн турат. Тирүү бөлүк цитоплазма жана ядродон 
түзүлгөн (18-сүрөт).

Клетка кабыгы – тунук жана бекем болот. Клетчат-
ка ага бекемдик берет. Клетка кабыгы анын ичиндеги 

18-сүрөт. Клетканын 
түзүлүшү:

1 – êàáûê; 2 – öèòî-
ïëàçìà; 3 – ÿäðî; 

4 – хлоропласт; 5 – вакуоль.

5

3

2

1

4

тирүү бөлүгүн сыртынан 
ороп турат. Ал тышкы таа-
сирден коргойт, фор масын 
сактап, тышкы чөй рө менен 
байланыштырып турат.

Тирүү клетканын кабы-
гы татаал түзүлүшкө ээ, ал 
бир затты оңой эле өткөрсө, 
башкасы на тоскоолдук кылат. 
Кле тка кабыгындагы тандап 
өткөрүүчүлүк өзгөчөлүгү ал 
өлгөнчө сакталып турат. Де-
мек, кабык клетканын бүтүн-

дүгүн сакташ менен бир катарда, заттардын сырттан 
киришин тартипке салып турат жана артыкча заттарды 
сыртка чыгарып турат.

Цитоплазма – клетканын негизги курамдык бөлүгү. 
Ал түссүз, тунук, суюк же илээшкек абалда болуп, дай-
ыма аракеттенип турат. Цитоплазманын курамы абдан 
татаал түзүлгөн.

Ядро – клетканын дээрлик ортосунда (цитоплазма-
нын ичин  де) жайгашкан эң маанилүү курамдык бөлүгү. 
Ал клеткалардын бөлүнүшүндө чоң роль ойнойт.

Көк-жашыл балырлар, бак териялар жана айрым козу 
карындардын ядросу формасыз, анын заттары цитоплаз-
мада чачыранды түрдө жайгашкан. Ядронун формасы 
жана көлө мү клетканын ири -майдалыгына, жашына, 
абалына, ткандын түрүнө жана жашоо шартына карата 
ар түрдүү болот. Ал курамы боюнча цитоплазмага жа-
кын турат. Ядро мурастык тукум куучулук белгилердин 
жаңы муунга өтүшүндө өзгөчө мааниге ээ.

1831-жылы англиялык окумуштуу Роберт Браун ядро 
клетканын маанилүү курамдык бөлүгү экендигин анык-
таган.

Пластидалар – клетканын негизги тирүү бөлүк төр ү-
нөн бири. Козу карындар, бактериялар жана көк-жашыл 
балырларда пластидалар болбойт. Ал өсүмдүктөргө 
гана мүнөздүү. Пластидалар үч түрдүү болот: лей-
копласттар (түссүз); хромопласттар (күрөң, кыз-
гылт); хлоропласттар (жашыл). Кийинки эки пластида 
өсүмдүктөргө (жалбырак, сабак, гүл жана жемиштерге) 
түс берет. Хромопласттар менен хлоропласттар аркы-
луу өсүм дүктөрдүн гүлдөрү жана жемиштери ар түрдүү 
түскө кирет.

Вакуоль – цитоплазма ичиндеги клетка ширеси ме-
нен толгон көңдөйчө. Ал түрдүү формада болот. Клет-
ка ширесинин курамында 70–95% суу жана анда эриген 
көптөгөн заттар жана белок, май, шекер заттары болот. 
Бул ширенин курамына карата жемиштердин даамы ши-
рин, кычкыл жана ачуу болот.

Өсүмдүктөрдүн түрдүү органдарындагы клеткалар да 
түрдүү милдетти аткарарын айтып өтүү керек. Мисалы: 
жалбырак, тамыр, сабак жана жемиш кабыгынын клет-
калары аларды тышкы ыңгайсыз шарттан – жамгыр, ша-
мал, суук, ысыктан сактайт.

Урук, тамыр жана башка органдарда азык заттарды 
топтоо чу клеткалар болот, бирок бир түрдүү милдетти 
аткара турган клеткалардын жыйындысы ткань делет. 
Ошентип, клеткалар клетка кабыгы, цитоплазма, ядро, 
пластидалар жана вакуолдон түзүлгөн.
1. Өсүмдүктөрдүн клеткасы кандай негизги 

бөлүк төрдөн турат?
2. Клеткалардын кабыгы кандай милдетти атка-

рат?
3. Ядронун негизги милдети эмнелерден турат?
4. Пластидалар канча түрдүү болот жана кандай 

милдеттерди аткарат?
5. Клетка ширеси каерде жайгашкан?

6-§. ӨСҮМДҮКТӨР КЛЕТКАСЫНЫН
КӨП ТҮРДҮҮЛҮГҮ ЖАНА МИКРОСКОПТО 

КӨРҮНҮШҮ

Жогоруда айтылгандай, өс үм    дүктүн клеткалары 
кайсы органга таандыгына жараша фор  масы, көлөмү 
жана жайгашканына карата бири-биринен айыр маланат 
(19-сүрөт). Клеткалардагы бул айырмачылык өсүм дүк-
төрдүн түрүнө жана жашоо шар тына байланыштуу.

Клеткалардын көп түрдүүлү гүн көрүш үчүн өсүм-
дүктөрдүн түрдүү органдарынан препарат даярдоо керек.

19-сүрөт. Клетканын формалары;
1 – сүйрү; 2 – тоголок; 3 – көп бурчтуктуу; 4 – түтүк сымал; 

5 – тик бурчтуктуу; 6 – түк сымал.

Мисал үчүн пияздын жука чел кабыгынан препарат 
даярдоо кыйла оңой. Бул үчүн анын эттүү калың кабы-
гынан жука чел кабыкчасы ажыратып алынып, буюм 
айнегиндеги тамчы сууга коюлат. Анын клеткаларынын 
формасынын сүйрү экендиги, жыш жайгашкандыгы 
жана пластидаларынын түссүздүгү менен баш ка өсүм-
дүк клеткаларынан айырмаланат (20-сүрөт).

Клеткалар көлөмү жагынан да бири-биринен айыр-
маланары эми силерге маалым. Чынында да, көпчүлүк 
өсүмдүктөрдүн клеткасы майда болот. Бирок, ирилери 
да бар. Мисалы, чигиттин бетиндеги түк бир клеткадан 
түзүлүп, узун дугу 3–4 см ге жетет (21-сүрөт).

Ошентип, ар кандай түргө тиешелүү өсүмдүктөрдүн 
клеткасы өзүнө мүнөздүү формада болушуна ишенич 
пайда кылдык. А түгүл, бир түп өсүм дүктүн түрдүү ор-
гандарындагы клеткалар да ар кандай: сүйрү, тоголок, 
көп кырдуу жана башка формаларда болушу мүмкүн. 
Клеткалар формасына жана аткара турган милдетине ка-
рап түрдүүчө түзүлгөн болот.

Клеткалар форма жагынан бири-биринен канчалык 
айырмаланбасын, алардын ички түзүлүшү окшош болот.

1. Өсүмдүктөрдүн клеткалары кандай формалар-
да болот?

2. Пияздын чел кабыгынын клеткалары башка 
клеткалардан кандай айырмаланат?

3. Чигит буласынын клеткаларынын өзүнө мүнөз-
дүүлүгү эмнелерден турат? Ал пияз клеткала-
рынан кандай айырмаланат?

Туура жоопту тапкыла!

1. Өсүмдүк клеткаларынын бардыгы бир түрдүү 
болот.

2. Өсүмдүк клеткалары ар түрдүү болот.
3. Өсүмдүк клеткалары, негизинен тоголок болот.

20-сүрөт. Пияз-
дын чел кабыгы 
клеткаларынын 
микроскопто 
көрүнүшү. 

21-сүрөт. Чигит 
клеткаларынын 
микроскопто 
көрүнүшү. 

4. Өсүмдүк клеткасыз болот.
5. Өсүмдүктүн клеткалары сүйрү болот.
6. Өсүмдүктүн клеткалары чөйчөк сымал болот.

1. Пияздын чел кабыгынан препарат даярдагы-
ла. Бул үчүн аны кургаган кабыгынан тазалап, эттүү 
калың кабыгынан бир бөлүк кесип алгыла. Кыпчы-
гыч менен кабыктан жука чел кабыкты ажыратып 
алып, аны буюм айнеги үстүндөгү суу тамчысына 
коюп, үстүн каптагыч айнек менен жапкыла.

2. Даяр болгон препаратты микроскопто көр гүлө. 
Ботаника дептериңерге пияздын чел кабыгынын клеткаларынын 
түзү лүшүн чийгиле жана курамдык бөлүктөрүнүн аттарын жазгы-
ла. 3. Чигит түктөрүнөн препарат даярдагыла. Бул үчүн нымдалган 
чигит түктөрүнөн ажыратып алгыла жана аны буюм айнегиндеги суу 
тамчысына койгула. Түктөрдү ийне менен тууралап, үстүн каптагыч ай-
нек менен жапкыла. 4. Даяр болгон препаратты микроскопто көргүлө. 

Анда көрүнгөн клетканын сүрөтүн тарткыла жана курамдык 
бөлүк төрүнүн атын жазгыла.

7-§. КЛЕТКАЛАРДЫН ТИРИЧИЛИК 
ИШ-АРАКЕТИ

Тирүү клеткалардын ичиндеги кыймылды байкоо бар-
дыгын кызыктырат. Бул аракетти аквариумда өстүрүлгөн 
элодея суу өсүмдүгүнөн даярдалган препаратта көрүү 
мүмкүн. Элодеянын жалбырактары бир кабат клетка-

лардан түзүлгөн болот, аны микро-
скопто бүтүндү гүндө көрүү мүмкүн 
(22-сүрөт).

Элодея сууда өскөндүгү үчүн ми-
кроскоптогу суу тамчысында таби-
гый шартта өс көндөй тирүү болот. 
Ошондук тан, анын клеткаларындагы 
цитоплазманын үзгүлтүксүз кый  мылы 
анык көрүнөт. Ци то  плазма бир багыт-

22-сүрөт. 
Элодея өсүмдүгүнүн 
клеткасында цито-

плазманын кыймылы.

та кый мылдайт, б.а. клет  канын түрдүү бөлү гүн дө гү азык 
заттар жана кычкылтектин кыймыл багыты жак ка жы-
лат. Клеткалардын кабы гында тешикчелер болуп, ци  то  -
плазманын кыймыл учурунда бир клеткадагы азык заттар 
жана кычкылтек экинчи клеткага ушул тешикчелер аркы-
луу өтөт. Бул жараянды байкоо үчүн клетка кабыгы мил-
детин өтөөчү майда (көзгө көрүнбөй турган) тешиктүү 
кичине целлофан баштыкчага буудай унунан даярдалган 
азыраак камыр салып, оозу байлап коюлат жана стакан-
дагы йоддуу сууга түшүрүлөт. Убакыттын өтүшү менен 
камыр көгүш түскө кирет. Мындан клеткалардын кабыгы 
аркылуу анын ичине заттардын өткөнү көрүнүп турат.

Өсүмдүктөрдүн ар бир тирүү клеткасы жашоо үчүн дем 
алат жана азыктанат. Бул жараян клеткаларда Күн нурунун 
таасиринде, суу жана анда эриген түрдүү заттар кычкыл-
тек (кислород) бөлүп чыгарган учурда гана ишке ашат.

Тышкы чөйрөдөн клеткалардын ичине зарыл заттар кан-
тип кириши мүмкүн – деген суроонун туулушу табигый. 
Клеткалардын кабыгы жана цитоплазма өзү аркылуу бар-
дык заттарды өткөрө бербейт. Мисалы, топурактан клетка-
лардын ичине суу жана анда эриген заттар кирет.

Өсүмдүктөр клеткасынын ичине сырттан кирген 
түрдүү эритмелер кайра иштелип, тиричиликке зарыл 
болгон заттарга айланат.

Ошентип, клеткалардын ичине сырттан түрдүү заттар 
кирет. Бул клеткалардын жашоо өзгөчөлүктөрүнүн бири.

23-сүрөт. Клеткалардын өсүшү.

Клеткалардын өсүшү жана бөлүнүшү. Клеткаларга 
мүнөздүү маанилүү биологиялык өзгө чө лүктөрдүн бири 
алардын өсүшү жана бөлүнүшү. Клеткалардын өсүшүн 
микроскоптон байкоо кыйла татаал болсо да, бирок бай-
коого болот.

Жаш клеткалар кыйла майда болуп, өскөн сай-
ын ирилеше бериши табигый (23-сүрөт). Ар бир 
клетка белгилүү көлөмгө чейин өсөт. Өсүү жарая-
нында өсүмдүктөрдүн айрым клеткалары формасын 
өзгөртпөйт, көпчүлүк клеткалар формасын белгилүү 
дара  жада өзгөртөт. Клеткалардын кабыгы жашына жара-
ша калыңдашат. Картайган кл ет   каларда вакуоль цито-
плазмага караганда кө бү рөөк болот. Бул белги жаш жана 
картайган клеткаларды ажыратуу мүм күн  чүлүгүн берет. 
Уба кыт тын өтүшү менен картайган клет каларда цито-
плазма жана ядро бүтүн дөй жоголуп, алардын ордун суу 
же аба ээлейт, натыйжада алар өлөт.

Силер эми эле уруктан өнүп чыккан бүчүрдүн уба-
кыттын өтүшү менен өсүп чоңоюп, түрдүү көлөм жана 
формадагы жалбырак, сабак, өркүн, гүл, мөмө пайда 
кылышын жакшы билесиңер. Салабаттуу жаңгак, чы-
нар, терек ж.б. дарак тардын бардык органдары клет-
калардын бө лү нүп көбөйү шү нүн эсебинен келип чык-
кан.

Клеткалар бөлүнүү жолу менен көбөйөт. Бирок, бар-
дык эле клеткалар бөлүнө бербестигин айтып өтүү ке-
рек. Өсүү точкасындагы клеткалар гана бөлүнөт. Клет-
калардын бөлү нүшүндө ядро чоң роль ойнойт.

Картайган клеткалардан жаш клеткалар пайда бол-
гонго чейин аларда өтө көп жана татаал биологиялык 
өзгөрүштөр болот б.а. ядро адепки формасын жана ка-
быгын жоготот (24-сүрөт).

Клетка негизинен үч түрдүү: 
амитоз, митоз жана мейоз жол-
дору менен бөлүнөт. Бөлүнүүчү 
клеткаларда адегенде ядро 
чоңоёт, андан кийин экиге 
бөлүнүп, атайын чел кабык ме-
нен капталат. Бул доордо цито-
плазмада да тосмо пайда болуп, 
энелик клетканы тең эки жаш 
клеткага ажыратат. Клетка-
нын бөлүнүшү менен андагы 
пластидалар да тең экиге ажы-
ралып, жаш клеткаларга өтөт. 
Пайда болгон жаш клеткалар 
өзүндөгү азык заттардын эсеби-
нен өсүүсүн улантат. Алар эне-
лик клетка көлөмүнө жеткенде, 
дагы жаш клеткаларга бөлүнөт. 
Ошентип, өсүмдүктөрдүн өсү-
шү клеткалардын бөлүнүп көбө-
йүшү жана өсүшү эсебинен жүрөт.

1. Элодея жалбырагынын клеткаларындагы цито-
плазманын кыймылын кантип байкоого болот?

2. Клеткалардын ичине заттар кантип кирет жана 
алар кандай өзгөрүүлөргө учурайт?

3. Клеткалар өсүш жараянында кандай өзгөрөт?
4. Жаш клеткалар энелик клеткалардан кандай 

айырмаланат?
5. Клеткалардын бөлүнүшүндө ядродо кандай 

өзгөрүү лөр болот?

Элодея өсүмдүгүндөгү цитоплазманын кый-
мылын температуранын таасиринде көрсөткүлө.

4 3

21

24-сүрөт. Клетканын 
бөлүнүшү:

1 – бөлүнгөнгө чейинки 
энелик клетка; 2 – клетка 
ядросунун бөлүнгөнгө 
чейинки ириленүүсү; 

3 – ядросу экиге бөлүнгөн 
клетка; 4 – жаш клет-
калар. Алар цитоплаз-
мадагы тосмо аркылуу 

бөлүнүп турат.

8-§. ӨСҮМДҮКТҮН ТКАНДАРЫ

Өткөн сабактарда силер көп түрдүү клеткалар ме-
нен тааныштыңар. Булардын арасында чыгып кели-
ши жана формасы окшош, белгилүү бир милдетти 
(функцияны) аткара турган клеткалар да бар. Мындай 
клеткалардын жыйындысы ткань дейилишин билип 
алдыңар. Ткань өсүмдүк органынын негизин түзөт. 
Өсүмдүктөрдө бир же бир нече милдетти аткаруучу 
бөлү гү орган делет.

Өсүмдүк тканы жөнүндөгү алгачкы маалымат XVII 
кылымда Мальпиги жана Грю чыгармаларында баян-
далган. Өсүмдүк клеткалары бир түрдүү болсо жөнөкөй 
ткандуу, ар түрдүү клеткалардан түзүлгөн болсо татаал 
ткандуу өсүмдүк делет. 1682-жылы англиялык табият таа-
нуучу Н. Грю «ткань» түшүнүгүн илимге алып кирди. Ткан-
дар жайгашуу су жана аткара турган милдетине жараша ар 
түрдүү болот (25-сүрөт).

Морфо-биологиялык белги жана өзгөчөлүктөрүнө 
карап өсүмдүктөрдө төмөндөгү ткандар болот: пайда 
кылуу чу, каптоочу, негизги, ажыратуучу, өткөрүүчү 
ткань. Кээде буларга дагы башка ткандарды да кошуп 
үйрөнүлөт, мисалы: ассимиляциялоочу, топтоочу, ажы-
ратуучу, өткөрүүчү ткандар жана башкалар.

Пайда кылуучу ткань (меристема). Бул ткань 
өсүм дүктүн тиричилиги менен үзгүлтүксүз байланыш-
туу. Өсүмдүктүн клеткасы ушул ткандын жардамын-
да бөлүнүп көбөйөт жана жаңы ткань, органдар пайда 
болот. Натыйжада өсүмдүк өсүүсүн улантат. Жаныбар-
ларда бул ткань болбойт. Меристема тканы өсүмдүктүн 
түрдүү бөлүктөрүндө жайгашат. Бул ткань клеткалары 
жука жана ийилчээк болот. Алар өсүмдүктүн туурасына 
жана боюна өсүшкө жардам берет.

Негизги ткань. Бул ткандын эң маанилүү милдети бол-
гон фотосинтез жараянын, б.а. өсүмдүктөрдө заттардын 
алмашуусун ишке ашыруудан турат. Анын курамына ас-
симиляциялоочу, суу сактоочу жана белендөөчү ткандар 
кирет. Ушул ткань ядро жана бир кабат хлорофилл дене-
челеринен турат. Ошон үчүн да бул ткандар хлорофилдүү 
паренхима же хлоренхималар деп да жүргүзүлөт.

Хлоренхима грекче хлорос – жашыл, енхима – тол-
турулган деген маанини билдирет. Алар жашыл жалбы-
рак, жашыл өркүндөрдө эпидерма клеткаларынын астын-
да жайгашкан.

Белендөөчү ткань. Бул тканда фотосинтез жараянында 
пайда болгон азык заттар, крахмал, белок, карбон суулар, 
витаминдер, майлар топтолот жана узак мөөнөткө сакта-
лат. Алар өсүмдүктүн дээрлик бардык органдарында болот. 
Мындан, уруктарда топтолуп, бүчүрдүн өрчүшү үчүн сарп-
талат. Чөлдөгү кээ бир өсүмдүктөрдө, мисалы, музоо баш, 
кызыл шоро, балык көз жана башкаларда ширеге бай клет-
калар болуп, аларда негизинен суу сакталат. Суу сактоочу 

25-сүрөт. Өсүмдүктүн ткандары. 
1 – пайда кылуучу ткань: а – ички; б – каптал; 2 – негизги ткань: 
а – ассимиляциялык; б – белендөөчү; 3 – өткөрүүчү ткань: 
а – түтүктөр; б – элек сымал түтүктөр; 4 – каптоочу ткань: 

а – эпидерма; б – пробка; 5 – механикалык ткань: 
а – жыгач булалар; б– луб булалар.

3 – Ботаника, 5 класс

клеткалар өсүмдүктөрдүн жалбырак жана өркүндөрүндө 
болот. Зарыл болгондо өсүмдүк ушул суудан пайдаланат.

Каптоочу ткандардын чыгып келиши өсүмдүктөрдү 
суулуу чөйрөдөн кургактыкка ылайыкташуусунан баш-
талган. Каптоочу ткань органдарды кургап калыштан 
жана чөйрөнүн ыңгайсыз шарттары, механикалык жабыр-
лануудан коргойт. Булар да онтогенез доорунда меристема 
ткандан келип чыгат. Бул ткань 3 кө бөлүнөт: эпидерма, 
перидерма жана кабык. Эпидерма газдардын алмашуу-
сунда, ооруган клеткалардын соо тканга кирүүсү жана 
өсүмдүктү тышкы чөйрөдөн сактоодо катышат. Бул ткань 
сабак жана тамырларда учурайт. Өсүмдүк картайган сай-
ын перидерманын ордуна кабыгы өлүк ткандар пайда бо-
лот.

Өткөрүүчү ткань. Бул ткань өсүмдүктүн денесиндеги 
азык заттардын аракеттенишин камсыздайт. Өсүмдүктөрдө 
суу жана анда эриген заттар ылдыйдан жогоруга, башка-
ча айтканда тамырдан денеге карай көтөрүлөт. Фотосин-
тез жараянында пайда болгон органикалык заттар болсо 
тамырды көздөй аракеттенет. Бул эки жараян өткөрүүчү 
ткандар – ксилема жана флоема түтүктөрү аркылуу пай-
да болот. Бул жараян чөлдөгү өсүмдүктөрдө үзгүлтүксүз 
улана берет жана алардын тиричилигин камсыздап турат.

Механикалык ткань. Ал өсүмдүктө таяныч (бекем-
дик) берүүчү, калың кабыктуу, сүйрү, тирүү (колленхи-
ма) жана өлүк клеткалардан турган ткань болуп эсепте-
лет. Механикалык тканга сабак жана тамырдын кабык 
дагы жыгач булалары кирет.

Башкача кылып айтканда, механикалык ткань: тирүү 
(колленхима), өлүк (склеренхима) жана склереид ткан-
дардан турат. Колленхима тирүү, жаш сабак жана жалбы-
рак саптарында болот. Анын клеткалары боюна созулуп, 
өсүү учурунда эпидерма астында жайгашкан башталма 

кабыктын паренхима клеткасында жүзөгө келет. Ошон 
үчүн өсүмдүк созулуп өсүү өзгөчөлөгүнө ээ. Колленхи-
ма негизинен үч түрдүү болот: бурч сымал, пластинка 
сымал жана майда тешикчелер (пора) сымал. Булар бир-
биринен клеткаларынын боштук пайда кылышына карап 
айырмаланат.

Склеренхима – катуу (бекем) ткандар түзүлүшү жа-
гынан колленхимадан айырмаланат. Сабактын кабык 
бөлүгүндө жайгашкан склеренхима луб булалары де-
лет. Камбийден пайда болгон склеренхима либриформ 
деп аталат. Склеренхима 2 ге бөлүнөт: 1) луб булалары; 
2) склереид, башкача айтканда таш клеткалар. Ошен-
тип, пайда болушуна жараша колленхима ткандары 
өсүмдүктөргө бекемдик берип турат.

Ажыратуучу ткань түзүлүшү жана адистешкен ку-
рамы ар түрдүү болгон клеткалардан пайда болот. Бул 
клетка вакуолдорунда эфир майлары, каучук, бальзам 
жана смолалар (чайырлар) топтолот. Жыйынтыктап айт-
канда, өсүмдүктөрдөгү ашыкча заттар бул ткандар аркы-
луу сыртка чыгарып турулат.

1. Ткань деп эмне үчүн айтылат?
2. Ткандар канча түрдүү болот?
3. Кайсы ткань аркылуу фотосинтез жараяны 

ишке ашат?
4. Дарактар кайсы ткандын эсебине боюна жана 

туу расына өсөт?
5. Кайсы ткань дарактын шак-бутактарына бе-

кемдик берет?

Бир машак дан – бир себет нан.

III ã ë à â à  ÒÀÌÛÐ

Гүлдүү өсүмдүктөрдүн органдары 
вегетативдик жана генеративдик ор-
гандарга бөлүнөт. Вегетативдик орган-
дарга тамыр, сабак жана жалбырак; гене-
ративдик органдарга болсо гүл, мөмө 
жана уруктар кирет. Өсүмдүк органдары 

биргеликте жалгыз организмди түзөт.
Тамыр – өсүмдүктүн сабак же өзөгүн жерге бирикти-

рип, топурактагы суу жана анда эриген азык заттарды соруп 
алуучу жана аларды өсүмдүктүн жер үстүндөгү бөлүгүнө 
жеткирип туруучу органы. Тамырга мүнөздүү маанилүү 
өз гөчөлүктөрдүн бири, ал жалбырак пайда кылбайт.

Көпчүлүк өсүмдүктөрдүн тамырында азык заттар топ-
толот. Кээ бир өсүмдүктөрдүн тамыры болсо вегетативдик 
көбөйүү органы болуп эсептелет. Өсүмдүктөрдүн жакшы 
өсүшү жана өрчүшү, дарак жана бадалдар ири, кубаттуу 
шак-бутак пайда кылып, узак жашашы көп жагынан та-
мырга байланыштуу болот.

9-§. ТАМЫРДЫН ТҮРЛӨРҮ ЖАНА СИСТЕМАЛАРЫ

Тамырлар формасы жана көлөмү жагынан бири-бири-
нен кескин айырмаланат. Өсүмдүктөрдүн түрүнө, топурак-
климаттык шартына жараша тамырлар кыска, узун, ичке 
же жоон, жазы же жумуру жана башка формаларда болот.

Айрым дарактардын тамыры 50–60 м ге чейин жети-
ши мүмкүн. Мисалы, жаңгактын каптал тамырлары ай-
ланага 20–30 м ге чейин таралат. Кумда өсүүчү жылгын-
дын тамырлары абдан узун жана ичке болуп, негизинен 

каптал жагына карай өсөт. Жантактын 
тамыры, тескерисинче ылдыйга карай 
өсүп, 30 м ге чейин терең кирип барат.

Тамырлар, адатта, негизги, каптал 
жана кошумча тамырларга бөлүнөт. 
Түйүлдүктөгү башталгыч тамырдын түз 
өсүшүнөн негизги тамыр пайда болот. 
Негизги тамыр бутактанып каптал та-
мырларды пайда кылат.

Бир түп өсүмдүктөгү негизги, каптал 
жана кошумча тамырлардын жыйынды-
сы тамыр системасы деп аталат. Тамыр 
системасынын көлөмү жана түзүлүшү 
өсүмдүктөрдүн түрүнө, тамырдын бутактанышына, ко-
шумча тамырларга жана топурактын өнүмдүүлүгүнө 
байланыштуу. Тамыр системасы түзүлүшүнө карата: 
өзөк тамыр жана чачы тамырга бөлүнөт (26-сүрөт).

Түйүлдүктөгү башталгыч тамыр өрчүү жараянында 
өсүүсүн улантса, андан өзөк тамыр пайда болот. Мын-
дай ыңгайлашуу көпчүлүк эки үлүштүү өсүмдүктөр гө 
мүнөздүү.

Өзөк тамыр системасы узун жана жоон урак болуп, 
андан каптал тамырлар өсүп чыгат. Бул тамыр системасы 
эки үлүштүү өсүмдүктөргө мүнөздүү болуп, аны доло-
но, ит мурун, сөксөөл жана маданий өсүмдүктөр (алма, 
өрүк, алмурут, коон, дарбыз, козо, буурчак, маш жана те-
рек сыяктуу лар) мисалында көрүш мүм күн.

Эми эки үлүштүү өсүмдүктөргө таан дык козо-
нун тамыр системасы менен таанышабыз. Чигиттин 
түйүлдүгүнөн адегенде, негизги тамыр өсүп чыгат. Ара-
дан көп өтпөй, андан көптөгөн каптал тамырлар өсүп 
чыга баштайт. Өз кезегинде каптал тамырлардан жана 
дагы майда раак каптал тамырчалар өсүп чыгат. Натый-

26-сүрөт. 
Тамыр система-

лары:
1 – өзөк тамыр; 
2 – чачы тамыр 
системалары.

1

2

жада негизги жана каптал тамырлар 
өсүп жана көбөйүп тамыр система-
сын пайда кылат. Тамырлар арасында 
анын жоон жана узун, жерге тик кирип 
барчу бөлүгү ажыралып турат.

Тамырлардын форма өзгөрүү-
лөрү (метаморфоза). Тамырлар ат-
каруучу милдеттерине карата түрдүү 
формаларда болот. Мындай тамырлар 
формасы өзгөргөн, б.а. метаморфоз-

лошкон тамырлар делет. Буларга кызылча, сабиз, ре-
диска, түрп, шалгам жана башкалар мисал болот. Бул та-
мырлар тамак-ашка иштетилгендиги үчүн алар тамыр 
жемиштер делет (27-сүрөт). Эгерде түйүл дүктөгү баш-
талгыч тамыр өсүүсүн улантпаса, ал абалда башталгыч 
сабакта кошумча тамырлар пайда болот. Бул чачы тамыр 
системасын пайда кылуучу бир үлүштүү өсүмдүктөргө 
таандык.

Чачы тамыр системасы бири-бирине окшош болгон 
бир топ майда тамырлардан түзүлгөн. Анын негизги та-
мыры жакшы өрчүбөйт. Мындай тамырлар бир үлүштүү 
өсүмдүктөрдө учурайт.

Бир үлүштүүлөрдөн буудайдын тамыр системасынын 
түзүлүшүн көр үп чыгабыз. Буудайдын түйүл дүктөгү та-

мырчасынан алгач негизги тамыр өрчүйт 
жана арадан көп өтпөй ал өлүп калат. Ан-
дан кийин түйүлдүктөгү сабакчанын не-
гизинен бир топ майда, бири-бирине ок-
шош кошумча тамырлар өсүп чыгат.

Сабактын жерге жакын бөлү гүнөн же 
жерге тийип турган жеринен өсүп чыккан 
тамырлары кош умча тамыр сис темасын 
пайда кылат. Буга жүгөрү, картошка, ажы-

27-сүрөт. 
Тамыр жемиш-
тер: 1 – cабиз; 

2 – шалгам; 
3 – кызылча.

28-сүрөт. 
Жүгөрүнүн 
кошумча 

тамырлары.



39

рык, кулпунай сыяктуулардын тамырлары мисал болот 
(28-сүрөт.)

Демек, тамырлар түзүлүшүнө карата: негизги, кап-
тал жана кошумча тамырларга бөлүнөт. Ошондой эле, 
өзөк жана чачы тамыр системаларына ажыралат.

1. Өсүмдүк организми кандай органдардан 
түзүлгөн?

2. Тамыр түзүлүшүнө карата кандай түрлөргө 
бөлүнөт?

3. Тамыр системасы деп эмнеге айтылат?

Өзөк жана чачы тамырлуу өсүмдүктөрдүн 
аттарын тийиштүү чакмакка жазгыла

Өсүмдүктөрдүн
аттары

Өзөк 
тамырлуу

Чачы 
тамырлуу

Баш пияз
Жоогазын
Козо
Буудай
Түрп
Жүгөрү

Тамырдын түрлөрү менен таанышуу

1. Гербарий жасалган өсүмдүктөр мисалында та-
мырдын түрлөрүн үйрөнгүлө. Алардан кайсылары 
өзөк жана чачы тамыр системасы экенин байкагыла. 
Тамыр системасынын сүрөтүн чийгиле.  2. Жү гөрү, 
ажырык, кулпунай мисалында кошумча тамырларды 
көрүп чыккыла жана сүрөтүн чийгиле. 3. Азык зат-
тар топтоочу өзөк тамырдан пайда болгон тамыр жемиштер: сабиз, 
кызылча, редиска, шалгам, түрптү көрүп чыгып, сүрөтүн чийгиле. 
4. Силерге тааныш болгон өсүмдүктөрдүн негизинде төмөндөгү 
жадыбалды толтургула.

Өсүмдүктөрдүн аттары Тамырлардын түрлөрү Тамыр түрү

10-§. ТАМЫРДЫН СЫРТКЫ ЖАНА ИЧКИ 
ТҮЗҮЛҮШҮ

Өсүмдүктөрдүн түрүнө жараша тамырдын түсү агыш, 
каралжын, саргыч түстүү кабык менен капталган. Ка-
быктын үстү болсо лупада жакшы көрүнө турган тамыр 
түкчөлөрү менен капталган. Маалыматтарга караганда, 
бир түп өсүмдүк тамырынын түкчөлөрүн бири-бирине 
улаштырса, узундугу 20 км ге чейин жетиши мүмкүн.

Тамырдын ички бөлүгү кыйла татаал түзүлгөн. Аны 
микроскопто көрүш үчүн атайын препарат даярдалат. 
Бул үчүн тамыр бөлүкчөлөрүнөн туурасынан жука кесип 
алынып, буюм айнегиндеги суу тамчысына же глице-
ринге коюлат. Кийин ага түс берилип, үстүнө каптагыч 
айнек жабылат. Микроскопто тамырдын сырткы бөлүгү 
клеткалардан түзүлгөндүгүн жана ушул клеткалардын 
айрымдарынан тамыр түкчөлөрү чыккандыгын көр үш 
мүмкүн (29-сүрөт).

Ар бир тамыр түкчөсү бир узун клеткадан түзүлгөн. 
Бул клетка болсо жука кабык, цитоплазма жана ири ядро-
дон турат. Тамыр мына ушул түкчөлөрү аркылуу топу-

рактан суу жана анда эриген азык заттар-
ды сиңирип алат. Тамыр түкчөлөрүнүн 
аракети 10–20 күнгө созулат. Кийин та-
мырдын учундагы бөлүнүүчү бөлүгүнөн 
жаңы тамыр түк чө лөрү өсүп чыгат. Бул 
жараян өсүмдүктөрдө үзгүлтүк сүз ула-
нат. Натыйжада, тамыр түк чөлөрү топу-
рактын ички катмарларына кирип барып, 
өсүмдүктү керектүү азык менен камсыз-
дап турат.

Тамырдын кабыгы өзүнө мүнөздүү 
клеткалардан түзүл гөн. Кабык клеткала-

29-сүрөт. 
Тамыр 

түкчөлөрү:
1 – тамыр 
түкчөлөрү; 
2 – кабыгы; 

3 – түтүктөрү.

32

1

ры жандуу, жумуру жана жука кабык-
туу болот. Клеткалардын ортосунда 
аба менен толгон аралык боштукта-
ры болуп, тамырдагы клеткалар ошол 
аба менен дем алат. Туурасынан ке-
силген тамырдын орто бө лүгүнөн 
калың дубалдуу ири тешикче лер 
көрүнөт. Бул тешикчелер орто (бор-
бордук) бөлүктөгү түтүкчөлөрдөн ту-
рат (30-сүрөт).

Эгерде жаш тамыр узунунан ке-
силип каралса, түтүкчөлөр өтө узун 
клеткалардан түзүлгөндүгүн көрүүгө 
болот. Убакыттын өтү шү менен клет-
калардын кабыгы калыңдашат жана алардагы цитоплаз-
ма менен ядро өлүп, клеткалардын ара-
сындагы тосмолор жоголот. На  тый жада, 
кезектешип жай гашкан мындай клетка-
лардын бир не че  синен узун түтүк чөлөр 
пайда болот. Топурактан соруп алынган 
суу жана анда эриген азык заттар ушул 
түтүк чөлөр аркылуу жогоруга, б.а. та-
мыр дан сабак, шак-бутак жана жал-
бырактарга чейин кө төрүлөт. Мындан 
тышкары, жаш тамыр узунунан кесип 
каралса, анда бири-биринен анык айыр-
маланган төрт бө лүктү көрүү мүм күн 
(31-сүрөт). Тамырдын учу тамыр кал-
пакчасы менен капталган.

Жүгөрүнүн тамыры сабактан жан жа-
гына 2 м, баш пияздыкы 60–70 см ге чей-
ин жайылат. Жүгөрүнүн 1 мм2 соруучу 
бөлүгүндө 700 тамыр түкчөлөрү болот.

30-сүрөт. 
Туурасынан ке-
силген тамырдын 
микроскопто 
көрүнүшү; 
1 – тамыр 
түкчөлөрү; 
2 – кабыгы; 

3 – түтүктөрү.

2

3

1

31-сүрөт. 
Тамырдын 
бөлүктөрү 

(зоналары):
1 – тамыр кал-

пакчасы; 
2 – өсүүчү; 
3 – соруучу; 

4 – өткөрүүчү.

3

2

1

4

1. Тамыр түкчөсүнүн түзүлүшү микроскопто кандай 
көрүнөт?

2. Тамырдын туурасынан кесилген кесиндиси кан-
дай бөлүктөрдөн турат?

3. Тамырдын учу кандай бөлүктөрдөн түзүлгөн?
Буудайдын жаш майсасын топурактан кылдат-

тык менен сууруп, аны кунт коюу менен байкагыла 
жана анын кайсы бөлүгүнө эмне үчүн топурак жа-
бышкандыгын аныктагыла.

11-§. ТАМЫРДЫН ӨСҮШҮ ЖАНА 
ДЕМ АЛЫШЫ

Өсүмдүктөрдүн жер астындагы бөлүгү, б.а. тамыры жер 
үстүндөгү бөлүгүнө караганда тез өсөт. Өсүмдүктөр түрүнө 
жана өсүш шартына жараша, тамырлар түрдүүчө тездикте 
өсөт. Мисалы, козо тамыры бир күндө 2–3 см өсөт. Мында 
өсүш тамырдын учундагы клеткалардын бөлүнүшү эсеби-
нен пайда болот. Эгерде тамырдын учу үзүп (чылпып) таш-
талса, ал боюна өсүштөн токтоп, негизги күч каптал (жоон) 
тамырларына берилет. Учу үзүп ташталган тамырларда кап-
тал тамырлар топурактын азык заттарга бай жогорку катма-
рына таралып, кубаттуу болуп өсөт. Дыйкандар помидор, 
капуста, болгар калемпири сыяктуу өсүм дүктөрдөн мол 
түшүм алышта өсүмдүктөрдүн ушундай өзгө чөлүктөрүнөн 
пайдаланышат. Өсүмдүктөрдү уругунан өстүрүп, кийин 
башка жерге көчүрүп отургузуунун себеби да ушунда.

Тамыр калпакчасы – тамыр калпакчасы анын ушул 
өсүүчү бөлүгүндөгү жаш, назик клеткаларды тышкы таа-
сирден сактайт. Тамыр калпакчасы бир нече кабат клетка-
лардан түзүлгөн. Анын үс түнкү катмарындагы клеткалар 
топурак кыртышына туш келип өлүп калат жана клетка-
лардын бөлүнүш эсебине жаңы клеткалар пайда болот.

Жантак бар жерде суу бар дешет. Чынында да анын тамы-
ры жерге 30 м ге че йин терең кирип барып, жер астын дагы 
суулардан пайдаланат (32-сүрөт).

Демек, тамырлар бөлүнүү бөлүгүндөгү 
клеткалардын бөлүнүп көбөйүшү эсебинен 
боюна өсөт.

Өсүмдүктөрдүн башка органдары сыяктуу 
эле тамыры да дем алат. Топурактагы аба тирүү 
клеткаларга кирип барат. Өсүмдүктөрдүн та-
мыры жетишерлик даражада аба алышы үчүн 
урук жумшак жерге эгилет. Урук өсүп жетил-
генче жер бир нече жолу жумшартылат. Козо, 
жашылча-жемиш жана бакча эгиндери ушул 
максатта чабылып жумшартылат.

Каткалаңда жана топуракта аба аз болот. 
Ошон үчүн бардык дарак жана бадалдардын 
түбүн өз убагында жумшартып туруу сунуш 
кылынат. Жазгы жамгырлардан жана жер сугарылгандан 
кийин топурак жыш болуп, тамырдын дем алышы кый-
ындашат жана учку бөлүктөрү чирип кетет. Аба жетишпе-
гендиктен өсүмдүктөр ооруйт жана түшүмү азайып кетет. 
Ошон үчүн топурактын өнүмдүүлүгүн арттырууда суга-
руу эрежелерине маани берүү зарыл.

1. Тамыр кайсы бөлүгүнөн өсөт жана муну кан-
дай далилдөө мүмкүн?

2. Негизги тамырды үзүштөн (чылпуудан) көз-
дөлгөн максат эмне?

3. Тамыр калпакчасынын милдетин түшүндүрүп 
бергиле.

4. Топурактагы аба тамырларга кандай таасир этет?
5. Тамыр жана түшүм үчүн топуракты жумшар-

туунун мааниси эмнеден турат?

1. Үйүңөрдө тажрыйба үчүн өстүрүлүп жаткан 
буурчак жана буудай майсаларынын тамыры кандай 
өсүшүн байкагыла. 2. Мектептин тажрыйба участ-
касындагы же теплицадагы эгиндердин астын жум-
шарт  кыла.

32-сүрөт. 
Жантак-
тын өзөк 
тамыр си-
стемасы..

12-§. ТАМЫРДЫН ТОПУРАКТАН СУУ ЖАНА
МИНЕРАЛДЫК ЗАТТАРДЫ СИҢИРИШИ

Өсүмдүктөр тамырынын маанилүү милдети топурак-
тан суу жана анда эриген азык заттарды сиңирип алып, 
жер үстүндөгү бөлүгүнө жиберүү дөн турат (33-сүрөт).

Төмөндө суу жана анда эриген азык заттарды тамыр-
дан жалбыракка чейин көтө рүлүшү менен таанышабыз. 
Топурактагы суу жана анда эриген азык заттар адегенде, 
тамыр түкчөлөрүнө, кийин алар менен жанаша жайгаш-
кан кабыктын клеткаларына өтөт. Клеткадан клеткага 
сорулган суу жана анда эриген азык заттар тамырдын 
өткөрүүчү бөлүгүнө жетип, ал жерден өсүмдүктүн жер 
үстүндөгү бөлүгүнө көтөрүлөт.

Башка тирүү организмдер сыяктуу, өсүмдүктөр да 
суу менен тирүү. Аларда жүргөн көптөгөн биологиялык 
жараяндар суу аркылуу ишке ашат. Эң маанилүүсү, суу-
да өсүмдүктөр үчүн зарыл болгон азык заттар эриген 
абалда болот. Суу аркылуу алар клетка, ткандарга жана 
өсүмдүктөрдүн башка органдарына өтөт. Суу жетиштүү 
болгондо өсүмдүк төр дүн клеткасы толукшуган абал да 
болот. Тескерисинче, өсүмдүктөр солуп калат.
Топурактагы суу тамыр түкчөлөрүнө, алардан кабык-

тын клеткаларына кандай өтөт? Бул суроого өтө көп ми-
салдар менен жооп берүү мүмкүн. Жазында өсүмдүктөрдүн 

сабагы же бутагы кесилсе, алардан 
суу тамчылары сызылып чыгат. Си-
лер муну шире аракети башталган 
учурда кесилген жүзүм, терек, тал 
бутактарынан көп көргөнсүңөр. 
Же жантактын тамыры муунунан 
кесип ташталса, андан суу там-
чыларынын тамчылашына күбө 

33-сүрөт. Тамырдын 
топурактан суу жана 
анда эриген заттарды 
сиңирип алышы.

болосуңар. Бул суюктук өзүнөн өзү чыкпай, балким тамыр 
басымы күчүнүн таасиринде аракетке келет. Бул күч суу-
ну жана анда эриген заттарды бир клеткадан экинчисине 
өтүүдө, төмөндөн жогоруга көтөрүлүшүнө мажбур этет. 
Кыштын келиши менен көп жылдык өсүмдүктөрдүн та-
мыр түкчөлөрү өз аракетин токтотот. Жаз келип, күндөр 
ысышы менен тамыр түкчөлөрү активдешет.

Жай айларында Өзбекстандын шартында жаан -чачын 
дээр лик болбой, температура көтөрүлүп, өсүм дүктөрдүн 
сууга болгон муктаждыгы артат. Ошон үчүн дээрлик бар-
дык маданий өсүмдүктөр сугарылып өстүрүлөт. Бирок 
эгиндерди сугарууда суунун артыкча ысырап болушуна 
жол койбостук керек.

Ошентип, өсүмдүктөр тамырынын басым күчүнүн 
таасиринде тамыр түкчөлөрү аркылуу жерден суу жана 
анда эриген заттарды топурактан сиңирип алат.
1. Өсүмдүк тамырынын эң маанилүү милдети эм-

неден турат?
2. Топурактагы суу жана анда эриген заттар 

өсүмдүккө кандай кылып өтөт?
3. Тамыр басымынын ролу эмнеден турат?
4. Жазында кесилген дарактардын сөңгөгүнөн 

эмнеге суюктук (шире) агат?
Бөлмө өсүмдүктөрү жакшы өсүшү жана өрчүшү 

үчүн, аларды кайсы мөөнөттөрдө сугаруу керектиги 
жөнүндө байкоо жүргүзгүлө. Мындай байкоолорду 
жайында мектептин окуу-тажрыйба участкасындагы 
өсүмдүктөр менен да өткөргүлө. Байкоо натыйжала-
рын жазып жүргүлө.

13-§. ЖЕР СЕМИРТКИЧТЕР

Өсүмдүктөр жакшы өсүп, мол түшүм бериши жана 
узак жашашы үчүн топуракка жер семирткич салыш ке-
рек. Жер семирткичтин курамында түрдүү минерал-

дык туздар, микроэлементтер жана башкалар болот. 
Өсүмдүктөр топурактан өзү үчүн керектүү туздарды 
алат. Эгерде керектүү минералдык туздар жетишпесе, 
аларда ички жана тышкы өзгөрүштөр пайда болушу же 
куурап калышы мүмкүн.

Өсүмдүктөрдүн минералдык туздарга болгон муктаж-
дыгын аныктоого карата көптөгөн илимий изилдөө иште-
ри алып барылган. Натыйжада, аларда кайсы туз жетиш-
пестиги себептүү, кандай өзгөрүүлөр болушу аныкталган.

Жер семирткичтер, негизинен эки топко бөлүнөт. Би-
ринчиси – органикалык жер семирткичтер, башкача 
айтканда кык. Алар топуракта чирип, анын абалын жак-
шылайт жана түшүмдүүлүгүн ашырат, өсүмдүктөр үчүн 
зарыл болгон заттарды пайда кылат. Экинчиси – мине-
ралдык жер семирткичтер. Булар химия заводдорун-
да атайын даярдалат. Өзбекстанда Наваийда, Чырчык-
та ж.б. жерлерде минералдык жер семирткичтер иштеп 
чыгаруу чу заводдор бар. Минералдык жер семирткич-
тер ар түр дүү болот: азоттуу (селитра), фосфорлуу жана 
калийлүү (34-сүрөт).

Алар өсүмдүктөргө ар түр дүү таасир этет. Мисалы, 
азоттуу жер семирткичтер өсүм дүк төрдүн өсүшүн тез-
дештирсе, фосфорлуу жана калийлүү жер семирткичтер 
мол түшүм топтолушуна жана анын тез бышып жетили-
шине жардам берет. Бирок жер семирткич салышта анын 

өлчөмүнө көңүл бөлүү керек. Эгерде 
топуракка минералдык жер семирткич-
тер өлчөмүнөн ашыкча салынса, анын 
экологиялык абалы начарлайт. Ошон-
дуктан, өлчөмүнөн артыкча салынган 
жер семирткич топурактагы тирүү жан-
дыктарга тескери таасирин көрсөтүп, 
анын курамын бузат. Эң маанилүүсү, көп 

34-сүрөт. 
Минералдык 
жер семирт-
кичтер. 

өлчөмдө минералдык жер семирткич салынган жерде 
өстүрүлгөн түшүм (коон, дарбыз, картошка ж.б.) тез бу-
зулат, аны жеген адам ууланышы мүмкүн. Өз өлчөмүндө 
иштетилген жер семирткичтер топурактын абалын жак-
шылап, анын түшүмдүүлүгүн арттырат.

1. Топуракка эмне үчүн жер семирткич салынат?
2. Жер семирткичтер канча түрдүү болот?
3. Эгерде өсүмдүктөргө зарыл болгон мине-

ралдык туздар жетишпесе, аларда кандай 
өзгөрүүлөр пайда болот?

4. Эгинге артыкча минералдык жер семирткичтер-
ди салуу кандай терс акыбеттерге алып келет?

Мектептин окуу-тажрыйба участкасында өсүм -
дүк төргө органикалык жана минералдык жер се мирт-
кич тер салып, алардын өсүмдүктүн түшү мүнө жана 
айлана -чөйрөгө кандай таасир кылышын байкагыла.

Тамырсыз өсүмдүктөр. Буга курт-кумурска 
жегич өсүм дүктөрүнөн эсептелген суу каракчысы 
жалгыз мисал боло алат. 20–30 см узундуктагы 
бул өсүмдүк бүткүл сөңгөгү менен сууга баткан 
абалда өсөт. Кызыктуусу, өсүмдүктүн топ гүлү 
суудан жогоруга чыгып турат. Бул өсүмдүктүн 
Өзбекстанда 2 түрү өсөт.

Тамыр канча жыл жашайт? Өсүмдүктүн өмүрү анын тамыр 
системасына байланыштуу. Сөңгөгүнүн жогорку бөлүгү куурап 
калып, ылдый жагынан жаңыдан өсүп чыккан чынар, тал, терек, 
зараң, алма, долонолорду көп жолуктургансыңар. Арча 700–800 
(1000), чынар 600–800, секвоя дендрон 4000–6000, эмен 2000, ка-
рагай 350 (500), жаңгак 70–100 жыл өсүп, мөмө берет. Демек, бул 
өсүмдүктөрдүн тамыры да ошончо жыл жашайт.

Дарак тамыры менен күчтүү,
Адам – достору менен.

IV ã ë à â à  ÑÀÁÀÊ

Сабак – өсүмдүктүн бардык жер 
үстүндөгү органдарын өз ара байланыш-
тырып, аларды тамыр менен бириктирип 
турган борбордук таяныч органы. Ал та-
мыр менен жалбырактардын арасында-
гы заттардын аракетин камсыздайт жана 

өзүндө азык заттарды топтойт.
Сабактын калыптанышы, аткара турган милдети бир-

дей болсо да, дарактын сабагы, адатта сөңгөк, бардык 
чөптөрдүкү сабак деп аталат жана алар ички түзүлүшү 
менен айырмаланат.

14-§. ӨРКҮН

Өркүн менен сабак түшүнүгү бири-
бирине окшоп кетет.

Өркүн – дарак, бадал жана жарым 
бадалдардын өзүндө бүчүр жана жал-
бырак пайда кылуучу бир жылдык бу-
так (35-сүрөт).

Өркүндөрдүн кабыгы жашыл жана 
назик болуп, клеткаларында жашыл түс 
берүүчү хлорофилл дааначалары (бөлүк-
чөлөрү) бар. Өркүндөрдө жалбырактар 
бириккен жер муун, эки жалбырак ара-
лыгындагы бөлүгү муун аралыгы деп 
аталат. Жалбырактардын колтугунда 
бирден же бир нечеден болуп бүчүр 
жайгашкан.

Күздүн жакындашы менен өркүн-
дөрдүн жашыл түсү өзгөрүп, күрөң 

35-сүрөт. 
Өркүндүн 
түзүлүшү:

1 – бүчүрлөр; 
2 – муун аралы-
гы; 3 – муун; 

4 – сабак.

2

1

4

3

жана кызгылт түскө кирет. Анткени бул убакта алардын 
кабыгы калыңдашып, астында катмар пайда болот. Кеч 
күздө жалбырактар түшүп, алардын колтугунда жайгаш-
кан бүчүрлөр ачылып калат жа на ушул абалда кыштайт.

Өркүндөр эки түрдүү болот. Эгерде өркүн жалбырак 
жана бүчүрлөрдөн турса вегетативдик өркүн деп ата-
лат. Өркүндөн гүл пайда болсо генеративдик же болбо-
со гүлдүү өркүн делет. 

Демек, жалбырагы жана бүчүрлөрү болгон дарак жана 
бадалдардын бир жылдык өркүнү же уругунан өнүп чык-
кан бир жылдык чырпык да өркүн делет. 

1. Өркүн деп эмнеге айтылат?
2. Өркүндө кандай бөлүктөр болот?
3. Күзүндө өркүндөрдүн түсү эмнеге өзгөрөт?
4. Өркүндөрдүн кандай түрлөрү бар?

I. Төмөндө келтирилген кайсы дарак жана 
бадалдардын жалбырак жана жаш өркүндөрү 
күмүш түстө болот:
А. Өрүк, алма;
Б. Алмурут, алча;
В. Жийде, чычырканак.
Г. Жийде, бехи.
II. Сөңгөк пайда кылуучу өсүмдүктөрдү 
аныктагыла:
А. Алма, буудай, терек;
Б. Жаңгак, тыт, алма, чынар;
В. Гумай, үч кат, ажырык, коңур баш.
Г. Үч кат, ажырык, терек

15-§. БҮЧҮР

Бүчүр – бул башталгыч өркүн. Вегетативдик бүчүр 
өсүм дүктөрдүн башталгыч жалбырактуу өркүнү. Генера-
тивдик бүчүр болсо башталгыч топ гүл же гүлү. Ар кан-

дай өркүн бүчүрдөн пайда болот. Бүчүрлөр, адатта, жал-
бырактардын колтугунда бир же бир нечеден жайгашат. 
Өсүмдүктөрдүн түрүнө жараша, бүчүрлөр майда, ири 
жана түрдүү формада болот. Терек, чынар, жөнөкөй каш-
тан, сирень сыяктуулардын бүчүрү ири; тыт, тал, кара жы-
гач, өрүк, алма жана башкалардын бүчүрү майда болот. 
Мына ушундай бүчүрлөргө карап өсүмдүктөрдүн түрүн 
аныктоого болот. Бүчүрлөр өркүндө карама-каршы, же 
кезектешип шакекче пайда кылып жайгашат. Ошондой 
эле, алар өркүндүн учунда да жайгашат. Өркүндүн учунда 
жайгашкан бүчүрлөр чоку бүчүр, жанында жайгашканда-
ры каптал бүчүр деп аталат. Ошондой эле, дагы кошумча 
бүчүрлөр да болот.

Төмөндө көпчүлүккө тааныш көрктүү өсүмдүк – терек-
тин бүчүрлөрү менен таанышабыз. Алар өркүндө кезек-
тешип жайгашат, эң учундагы бүчүр ири, төмөндөгүлөрү 
майдараак болот.

Теректин бүчүрлөрү сыртынан бышык кабык (теңгече 
жалбырак) менен оролгон. Бул кабык аларды, айрыкча, 
кыштын катуу суугунан, оору келтирүүчү бактерия, козу 
карындардан сактайт. Бүчүрлөр узунунан кесип карал-
са, кабыгынын астында жайгашкан башталгыч сабакты 
жана жыш жайгашкан башталгыч жалбырактарды көрүү 
мүмкүн (36-сүрөт).

1

23 3

36-сүрөт. Бүчүрдүн узунунан кесилгени:
1 – башталгыч сабак; 2 – башталгыч жалбырак; 3 – кабык.

Окумуштуулардын аныктоосу боюнча, бүчүрлөр 
кышкы тыныгуу доорун өтсө жакшы өсөт. Кеч күздө 
жалбырактар күбүлгөндөн кийин дарак жана бадал-
дардын бутактарын кесип алып сууга салып коюлса, 
бүчүрлөр көпкө чейин бөртпөй тура беришин тажрыйба 
көрсөткөн. Эгерде бутактар январдын экинчи жарымы 
жана февралда сууга салып коюлса, бүчүрлөрү тез өсө 
баштайт.

Өзбекстандын шартында дарактын бүчүрлөрү түш түк 
аймактарда (Сурхандарыя жана Кашкадарыя областта-
рында) түндүк аймактардагыга караганда эртерээк (ян-
варь айынан) бөртөт. Бүчүрлөрдүн бөртүп, жаңы жалбы-
рак же гүл чыгарышы белгилүү бир убакыттын ичинде 
өтөт. Бул доор фаза делет.

Жогоруда айтылгандай, бүчүрлөр гүл жана жалбы-
рак пайда кылуучу түргө бөлүнөт. Гүл пайда кылуучу 
бүчүрлөр, адатта, жалбырак пайда кылуучу бүчүрлөрдөн 
ирирээк болот. Мисалы, өрүк, бадам, кара өрүк жана 
роза гүлдө.

Өзбекстанда жаздын келиши менен өсүмдүктөрдүн 
көпчүлүгүндө (терек, чынар, тыт, жийде, роза, ит 
мурунда) жалбырак бүчүрлөрүнөн жалбырак, гүл 
бүчүрлөрүнөн гүл чыгат. Өрүк, бадам, кара өрүк, алча, 
шабдалы сыяктууларда алгач гүл бүчүрлөрүнөн гүл 
ачылып, кийин жалбырак бүчүр лөрүнөн жалбырак чы-
гат.

1. Бүчүрлөр эмнеге башталгыч өркүн делет?
2. Бүчүрлөр өскөндө кандай өзгөрүүлөр болот?
3. Бардык дарак жана бадалдарда адегенде гүл, 

кийин жалбырак ачылабы?
4. Эрте жазда биринчи болуп кайсы дарак жана 

бадалдар гүлдөйт?

Эрте жазда бир нече өсүмдүк (тал, терек, 
бадам, анжир) өркүндөрүнөн алып сууга са-
лып койгула. Арадан 10–15 күн өткөндөн кийин 
өркүндөрдө кандай өзгөрүү болгонун аныктагыла 
жана аны дептериңерге жазып алгыла.

Бүчүрлөрдүн жайгашуусун үйрөнүү

1. Терек, тал, сирень, өрүк, алма бутактарын-
дагы чоку жана каптал бүчүрлөрүн көрүп чыгып, 
аларды бири-бирине салыштыргыла: а) кайсылары-
нын бүчүрлөрү ири, кайсыларыныкы майда экенин 
аныктагыла; б) бүчүрлөр кезектешип, карама-кар-
шы, шакек сымал жайгашкандыгын көрүп чыккы-

ла; в) чоку бүчүр жана каптал бүчүрлөрдү көрүп чыгып, сүрөтүн 
чийип алгыла. 2. Ири бүчүрлөрдөн бир нече син узунунан кесип, 
ички түзүлүшүн лупада көргүлө жана алар башталгыч сабактар, 
жалбырактар жана кабыктан түзүлгөндүгүн көрүп, сүрөтүн чийги-
ле. 3. Жалбырак, сабак жана гүл пайда кылуу чу бүчүрлөрдү өрүк, 
бадам, кара өрүк, роза сыяктуу өсүмдүктөрдүн мисалында көрүп 
чыккыла. Гүл жана жалбырак пайда кылуучу бүчүрлөрдү бири-би-
рине салыштыргыла. Көргөн бүчүр лөрүңөрдүн сырткы жана ички 
түзүлүшүнүн сүрөтүн чийгиле. 4. Төмөнкү жадыбалды толтургула.

Өсүмдүктөрдүн 
аттары Бүчүрлөрдүн формасы Бүчүрлөрдүн өлчөмү

16-§. САБАКТАРДЫН АР ТҮРДҮҮЛҮГҮ

Өсүмдүктөрдүн түрүнө жана өсүү шартына жараша 
сабактар түрдүүчө болот.

Сабактар түзүлүшүнө карата, жыгач сабак (терек, 
кара жыгач) жана чөп сабакка (арпа, ит жүзүм) бөлүнөт.

Жыгач сабактуу өсүмдүктөрдөн жыл сайын жаңы 
бүчүрлөр пайда болот. Натыйжада көп жылдык жер 
үстүндөгү сабак келип чыгат.

Чөп сымал сабактардын жер үстүндөгү сабактары 
болсо көбүн чө бир мезгил (сезон) жашайт.

Сабактар абдан кыска (пиязда) жана адаттан тыш-
кары узун болушу мүмкүн. Мисалы, мырза теректин 
бийиктиги 20–25 м ге жетсе, Калифорниядагы секвоя-
дендрондордуку 133–145 м, Авс тралиядагы эвкалипт-
тердики 150–155 м болот. Түштүк Азиянын тропикалык 
токойлорунда башка дарактарга чырмалып өсүүчү Ро-
танг пальмасынын сабагынын узундугу 400 м ге жети-
ши бардыгын кызыктырат.

Сабактар бутактуу (алма, жаңгак), бутаксыз (паль-
ма), жалбырактуу (жийде, долоно) же түрпү жалбы-
рактуу (сөксөөл, жылгын) болот. Ошондой эле, сабактар 
жайгашышына карап бир нече түрдүү болот: тик өсүүчү 
(терек, алма, буудай жана башкалар), көтөрүлүп өсүүчү 
(беде), чырмалуучу (чырмоок, кернейгүл).

Чырмалуучу сабактарга ээ болгон өсүмдүк айлана-
сындагы өсүмдүк же бир таянычка оролуп алат. Жүзүм 
өсүмдүгү да башка нерселерге илээшип алат.

Жайылып же сабак атып өсүүчү өсүмдүктөр кандай-
дыр бир таянычка оролбосо тик тура албайт. Буларга аш-
кабак, коон, дарбыз, бадыраң жана темир тикен сыяктуу-
ларды мисал кылууга болот.

Сойлоп өсүүчү сабактар жер бетинде кошумча тамыр-
ларды чыгарып өсөт. Кулпунай сыяктуу өсүмдүктөрдүн са-
багы сойлоочу сабак эсептелинет (37-сүрөт). Сабактардын 

1 2 3

37-сүрөт. Сабактардын ар түрдүүлүгү: 1 – кара жыгач; 
2 – коон; 3 – кулпунай.

жоондугу да ар түрдүү. Булардын арасында жип сымалдан 
(чырмооктор) айланасынын узундугу 4–6 м (жаңгак) жана 
8–10 метрге (чынар) жетүүчү салабаттуу түрлөрү да бар. Са-
бактардын туура кесими да өтө көп түрдүү. Ал көбүнчө то-
голок (буудай), ошондой эле, үч кырдуу (рябчик), канаттуу 
(буурчак), төрт кырдуу (райкан) жана башка. Сабактардын 
бети сыйда же түктөр менен капталышы мүмкүн.

Сабактардын көп түрдүү көрүнүштөрү белгилүү 
бир аянтта көп сандагы өсүмдүк түрлөрүнө өсүш 
мүмкүндүгүн берет. Демек, сабактар түзүлүшүнө жана 
өсүшүнө жараша, жыгач жана чөп сабактарга бөлүнүп, 
формасы, узундугу жана жоондугу түрдүүчө болот.

1. Сабактар түзүлүшүнө жараша канча түрдүү бо-
лот? 

2. Сабактардын кандай формалары бар?
3. Өзбекстанда эң бийик өсүүчү кандай дарактарды 

билесиңер?
4. Сабактын бети кандай болот?
5. Өсүмдүктүн жашоо-тиричилигинде сабактын 

кандай мааниси бар?

Төмөндөгү жадыбалда келтирилген өсүмдүк-
төрдүн туура келүүчү формасын аныктап,аны өсүм-
дүктүн тушуна жазгыла.

Өсүмдүктөрдүн 
аттары

Формалары Туурасы

Терек Тик өсүүчү Тик сабак
Беде Сойлоп өсүүчү
Кулпунай Жатып өсүүчү
Алма Тик өсүүчү
Чырмоок Сабак атып өсүүчү
Ажырык Илээшип өсүүчү
Ит жүзүм Асылып өсүүчү

Дарбыз Жатып өсүүчү
Жантак Илээшип өсүүчү
Шыбак Тик өсүүчү
Сөксөөл Жамбаштап өсүүчү

17-§. САБАКТЫН ИЧКИ ТҮЗҮЛҮШҮ

Өсүмдүктөрдүн сабагы алар кайсы систематикалык 
бирдикке киргенине (жапыз жана бийик, бир жана эки 
үлүштүү) жана кайсы жашоо формада (бир жылдык чөп, 
бадал же дарак) болушуна карап түрдүүчө түзүлгөн бо-
лот (38-сүрөт). 

Дарактардын сөңгөгүнүн түзү  лүшү бир жылдык чөп 
өсүм дүктөрдүн сабагынын түзү-
лү шүнөн айырмаланат. Дарактар-
дын сөңгөгү кандай бөлүк төр дөн 
түзүлгөндүгүн билиш үчүн, тө-
мөндө тыт дарагынын жаш саба-
гынын ички түзүлүшү менен таа-
нышабыз.

Сабактын бети бир кабат клет-
калардан тү зүл гөн эпидерма ме-
нен капталган. Эпидерма астында 
көп ка баттуу тирүү клеткалардан 
пайда балгон кабык паренхимасы 
(негизги ткань) жайгашкан.

Кабык астындагы кабат луб – 
(флоема), анын ичкери синде кам-
бий, камбийден кийин болсо жыгач 
бөлүк (ксилема), анын ортосунда 
өзөк жайгашкан (38-сүрөт).

Жай мезгилинин экинчи жар-
ы мында тыттын кабыгынын сыр-

38-сүрөт. 
Тыт дарагынын жаш 
өркүнүнүн туурасы-
нан кесилген кесин-
дисинин микроскопто 

көрүнүшү: 
1 – кабык жана жука 
кабык (пробка); 

2 – луб-флоема кабат;
3 – камбий; 4 –сөңгөк;

5 – өзөк; 6 –түтүкчөлөр; 
7 – жасмыкча.

2

4

1

7

6

5

3

тында күрөң түстүү жас мык  ча лар пайда болот. Сабактын 
ичиндеги тирүү клеткалар мына ушул жасмыкчалар ар-
кылуу дем алат.

Кабык акырындап ката баштайт жана сырткы ка-
быкты пайда кылат. Кабык калыңдашкан сайын андагы 
тирүү клеткалар азая берет. 

Сөнгөктө же эски бутактарда кабык катмары калың 
болот. Калың кабык ичкерисиндеги тирүү клеткаларды 
кышкы суук тан, жайкы ысыктан жана түрдүү зыяндуу 
оорулардын таасиринен сактайт.

Тыт өркүнүнүн кабыгы ийилчээк жана бышык болот. 
Анын бышыктыгы луб булаларына байланыштуу. Бул 
булалар бардык өсүмдүктөрдө да бирдей өрчүбөйт. Тыт 
дарагында луб булалары абдан көп. 

Луб булалары кенеп, зыгыр сабагында жакшы өрчүп, 
алардан жип даярдалат, аркан, кап, кездеме токууда пайда-
ланылат. Луб булаларынын арасында тешиктүү тосмолор 
менен бөлүнгөн чоюлгуч, ичке түтүкчөлөр болот. Алар 
элек сымал түтүкчөлөр делет. Бул түтүкчөлөр аркылуу 
жалбырактардан өсүмдүктүн башка органдарына органи-
калык заттар өтөт. Кабык шылып алынса, өркүндүн жы-
гачтанган түстүү бөлүгү калат. Өсүмдүктөрдүн жыгачтан-
ган бул бөлүгү алардын түрүнө жараша катуу (кара жыгач, 
зараң, сөксөөл, жылгын, жаңгак, эмен, өрүк), жумшак 
(тал, терек, жийде), оор жана жеңил болот. Жыгачы катуу 
дарактардан мебель жана башка үй-орозгер буюмдарын 
даярдоодо пайдаланылат.

Жыгач кабаты формасы, көлөмү ар түрдүү болгон 
клеткалардан түзүлгөн. Жыгачта узун түтүкчөлөр болуп, 
алар аркылуу суу жана анда эриген минералдык туздар 
тамырдан өсүмдүктүн бардык органдарына таралат.

Өркүндөн ажыратып алынган кабыктын ички сылык, 
ным жана илээшкек бөлүгүндө клетка ширеси (цитоплаз-

ма) болот. Кабык менен жыгач арасындагы жаш назик 
клеткалар камбий кабатын пайда кылат. Микроскопто 
көрүнүүчү бул клеткалар дайыма бөлүнүп (көбөйүп) ту-
рат. Сабак мына ушул клеткалардын эсебинен жооноёт. 
Эгерде жыгач туурасынан кесип каралса, анын борбордук 
бөлүгүндө жайгашкан өзөктү көрүүгө болот.

Айрым дарактардын өзөгү бош, жумшак же чириген бо-
лот. Кээде болсо дарак сөңгөгүнүн ичи көңдөй болуп калат. 
Жаш өркүндөрдүн өзөк клеткалары тирүү болот. Аларда, 
адатта органикалык заттар топтолот.

Жыйынтыктап айтканда, сабак ички түзүлүшү боюнча 
кабык, луб, камбий, жыгач жана өзөктөн турат.

1. Сабактын ички түзүлүшү кандай бөлүктөрдөн 
түзүл гөн?

2. Кабык өсүмдүктөр үчүн кандай мааниге ээ?
3. Өркүндөр эмне үчүн бышык жана ийилчээк 

болот?
4. Луб булалары жана өсүмдүктүн жыгачтанган 

бөлүгүнөн эл чарбасында кандай максатта 
пайдаланылат?

5. Камбий кабат өсүмдүктүн кайсы бөлүгүндө 
пайда болот?

6. Сабак турасына өсөбү? Эмне үчүн?

Өзүңөргө тааныш болгон дарактардын биринин 
өркүнүнөн алып, туура кесиминин түзүлүшү менен 
таа нышкыла жана андагы кабаттарды аныктагыла. 
Сабактын туура кесиминин түзүлүшүнүн сүрөтүн 
чийип, андагы бөлүктөрдүн атын жазып чыккыла.

18-§. САБАКТЫН УЗУНУНАН ӨСҮШҮ

«Ткандар» темасы үйрөнүлгөндө өсүмдүктөрдүн 
өсүш чекитинде жайгашкан пайда кылуучу ткань клет-
калары бөлүнөт, деген пикирди айткан элек.

Демек, сабак анын учунда жайгашкан чоку бүчүрдөгү 
клеткалардын бөлүнүшүнүн эсебинен өсөт жана узарат. 
Эгерде сабактын учундагы бүчүрдүн башталгыч жалбы-
рактары жулуп ташталса, өсүү конусун көрүүгө болот 
(39-сүрөт).

Өсүү конусунун жука кесими микроскопто көрүлсө, 
ал жука кабыктуу клеткалардан түзүлгөндүгүн көрүү 
мүмкүн.

Өсүү конусунун клеткалары дайыма бөлүнүп турат. На-
тыйжада, клеткалар саны акырындап көбөйө берет жана 
сабактын ички бөлүгү узунунан өсөт. Өсүмдүктөр муу-
нагынын башталгыч сабагынан негизги сабак өсүп чы-
гат жана андан каптал өркүн дөр пайда болот. Каптал 
өркүндөрдүн учку бөлүгүндө да өсүү конусуна ээ болгон 
чоку бүчүр болот. Алар клеткаларынын бөлү нүшү эсеби-
нен каптал өркүндөр узунунан өсөт.

Сабактын өсүүчү бөлү гүндөгү клеткалар азык заттар-
га канчалык бай болсо, алар ошончолук тез бөлүнүп, тез 
өсөт. Ошон үчүн да жазында Күн нурунун таасиринде 
абанын ысышы менен өсүм дүктөр тез өсө баштайт. Са-
бактар көлөкө жана караңгы жерде да өсөт. Бирок алар 

назик жана бош болуп, 
өзү үчүн керектүү азык 
заттарды пайда кыла ал-
бастыгы себептүү тез эле 
куурап калат.

Сабактын өсүшү анын 
чоку өсүш точкасы-
на бай  ланыштуу. Эгерде 
анын учу кесип таштал-
са, ал өсүүдөн токтойт, 
б. а. өсүмдүк узунунан 
өспөйт. Бул жаш каптал 

39-сүрөт. Сабактын өсүү конусу: 
1 – чоку бүчүрдүн сырткы ка-
быгы; 2 – чоку бүчүрдөгү баш-
талгыч жалбырактар; 3 – сабак 
учунун микроскопто көрүнүшү.

1

2
3



59

өркүндөрдүн көптөп өсүп чыгышына шарт түзөт. На-
тыйжада, сабак абдан бутактанып кетет. Сабактын бул 
касиетинен өсүмдүк таанууда, айрыкча, багбанчылыкта 
өсүмдүктөргө максатка ылайык форма берүүдө жана алар-
дан мол түшүм алууда пайдаланылат.

Сабактын учку бөлүгүн кесүүдөн (чылпуу) пахтакер-
лер козо өстүрүүдө кеңири пайдаланышат. Жай айла-
рында козонун шанасы, гүлү жана жетилбеген косектери 
күбүлүп кетет, анткени бул мезгилде аларга азык заттар 
жетишпей калат. Демек, азыктын көп бөлүгү козо шакта-
рынын өсүүчү учку бөлүгүнө сарпталат. Козонун сабагы 
жана узунураак өскөн эки-үч каптал бутактарынын өсүүчү 
учку бөлүгү кесилип ташталса, анын түшүмдүүлүгү артат.

Өсүмдүктөр түрүнө жана өсүү шартына жараша түрдүү 
ылдамдыкта өсөт. Мисалы, тоолордо кеңири таралган арча 
абдан жай өсөт. Беш жылдык арчанын бою 10–15 см ге же-
тет. Айрыкча, жүзүм сыяктуу илээшип өсүүчү өсүмдүктөр 
бир жайдын өзүндө 10 м ге чейин өсөт.

Өзбекстанда тез өсүүчү дарактарга тал, терек, чынар, 
жаңгак, гилас сыяктуу өсүмдүктөр кирет. Жай өсүүчү 
дарактарга алмурут, долоно, арча, мисте жана башкалар 
кирет.

Демек, дарактар чоку бүчүрүндө жайгашкан мөмө кы-
луучу ткандын клеткаларынын бөлүнүшүнүн эсебинен 
узунунан өсөт.

1. Өсүү конусу каерде жайгашкан жана анын маа-
ниси эмнеден турат?

2. Эгерде сабактын ички бөлүгү кесип ташталса, 
өсүмдүктөрдө кандай өзгөрүштөр болот?

3. Козо эмне үчүн кесилет?
4. Караңгыда өскөн өсүмдүктөр эмне үчүн узуну-

нан өсөт жана тез куурайт?

Гүл табакка райкан, буурчак же башка 
өсүмдүктөрдүн уругунан эки даана эгип өстүргүлө. 
Алардан биринин негизги жана каптал бутактары-
нын учун кескиле, экинчисине тийбегиле. Алар-
дын бутактары кандай өсүшүн 3–4 жума байкагыла 
жана натыйжасын байкоо дептериңерге жазып кой-

гула. Эки өсүмдүктүн ар биринин шак-бутактарында пайда болгон 
өзгөрүүлөрдү сабакта түшүндүрүп бергиле.

Гигант дарактар. Жер жүзүндө ири жана бий-
ик бойлуу өсүмдүктөр көп учурайт. Бийиктиги 
боюнча азырынча Австралия эвкалипти менен 
секвоядендронго тең келе турган дарак жок. Эң 
бийик эвкалипттин бою 155 м ге, секвоядендрон-
дуку 142 м ге, ылдыйкы бөлүгүнүн жоон дугу 46 м 
ге тең экен. Ушундай гигант дарак уругунан өнүп 

чыгат. Анын бир кубасында 200 гө чейин урук болот, 196 миң урук 
1 кг ды түзөт. Эквалипт да дал ушундай кичинекей уруктан өсүп, 
бойго жетет.

19-§. САБАКТЫН ТУУРАСЫНАН ӨСҮШҮ

Өсүмдүктөр сабагынын жашоосунда узунунан өс-
көн сыңа ры, туурасына да өсөт, жооноёт. Жаз келип, 
өсүмдүктөрдө шире кыймылы башталышы менен азык 
заттар бардык органдар катары камбийге да жетип барат. 
Азык заттар жана суу менен камсыздалган камбий клет-
калары бөлүнө баштайт. Ар бир клетка узунунан – эки-
ге бөлүнөт. Жаш клеткалар өсүп жетилгенде, алардын ар 
бири дагы экиге бөлүнөт. Бөлүнүү ушул тартипте улана 
берет. Бөлүнгөн клеткалардын көп бөлүгү камбийден ички 
тарапка карай өсүп, жыгач клеткаларына айланат. Кал-
ган бөлүгү болсо камбийден сыртка карап өсөт жана луб 
клеткаларына айланат. Ошон үчүн жыгач клеткалары луб 
клеткаларына караганда жоон болот. Жазында камбийге 
суу жана азык заттар көп баргандыктан, анын бөлүнгөн 

клеткалары ири болот. Жай келип, күндүн ысышы менен 
камбийге келчү азык заттар жана суу азая берет, натыйжа-
да, бөлүнүүчү клеткалар майдалана баштайт. Күзгө келип, 
камбий клеткалары бөлүнүүдөн токтойт, келерки жылдын 
жазында болсо кайра бөлүнө баштайт.

Демек, жыл сайын жаздан күзгө чейин жаңы жыгач 
кабат шакекчеси пайда болот жана ал алдыңкы жылдары 
пайда болгон жыгачты сырт жагынан ороп турат.

Ошентип, жыгачтын бир жыл ичинде пайда болгон 
кабаты жылдык шакекче делет. Аны дарактын сөңгөгү 
туу ра сынан кесилгенде көрүүгө болот. Жыл  дык шакек-
челердин санына карап, дарактардын жашын аныктоо-
го болот (40-сүрөт). Бирок бардык дарактардын жашын 
шакекчелердин санына карап аныктап болбойт. Мисалы, 
сөксөөлдүн сөңгөгүндө бир жылдын ичинде бир нече 
шакекче пайда болот. Бул шакекчелер камбий клетка-
сынын ар бир жамгырдан кийинки бөлүнүшүнөн пайда 
бол гон, деген пикирлер бар.

Демек, шакекчелердин санына жана эндүү же энсиз-
дигине карап дарактардын жашын 
жана кандай шартта өскөн дүгүн 
аныктоо мүмкүн. Эгерде жай кургак 
келип, суу жана азык заттар аз болсо, 
шакекчелер энсиз болот.

Дарактардын сөңгөгүндөгү ша-
кекчелердин түштүккө караган жагы 
эндүү, түндүккө караган жагы энсиз 
болот. Ошого карап, компас болбосо 
да уюл жактарды аныктоого болот.

Дарактар табиятына жараша түр-
дүү жоондукта сөңгөк пайда кылат. 
Алардын жоондугу дарактар дын жа-
шына да байланыштуу. Өзбекстанда 

40-сүрөт. 
Дарактын жылдык 

шакекчелери.

чынар 800 жыл, арча болсо 1000 жылга чейин жашайт. 
Айрым дарактардын сөңгөгү тез жооноёт. Мисалы, 
тал, терек, чынар, жаңгак, гилас жана башкалар. Бирок 
сөңгөгү туурасына жана узунуна жай өсө турган алму-
рут, шамшат, арча сыяктуу өсүмдүктөр да бар.

Өсүмдүктөрдүн туурасына тез жана жай өсүшү кам-
бий клеткаларынын аракетине байланыштуу.

1. Сабак кандайча туурасына өсөт?
2. Камбийден пайда болгон клеткалар эмне үчүн 

ири жана майда болот?
3. Эмне үчүн жыгач лубга караганда тез калыңдашат?
4. Жылдык шакекче деп эмнеге айтылат?
5. Жылдык шакекчелерге карап эмнени аныктоо 

мүм күн?
6. Шакекчелердин көрүнүшүнө карап уюл жакты 

кандай аныктоого болот?

1. Сөңгөгү тез жана жай жооноё турган дарактарга 
бештен мисал келтиргиле.

2. Жаңы кесилген дарактын туу расынан кесилген 
кесими кандай түзүлгөнүн байкагыла.

Сабактар канча жыл жашайт? Өсүмдүк-
төрдүн жашоо формасы жана өзүнө таандык 
өзгөчөлүктөрүнө ка рап алар түрдүүчө өмүр сүрөт. 
Көпчүлүк бир жылдык өсүм дүктөрдө адегенде 
сабак куурайт, кийин тамыры. Бирок сабагынын 
жогорку бөлүгү куурап, ылдыйдан жаңы бутактар 
чыгаруу чу бир жылдык чөптөр көп табылат. Бир 

жылдык чөптөрдүн арасында бир нече күн же бир нече ай өсүп куу-
рай турган сабактар бар. Чөлдө кеңири тарал ган шоро түрлөрүнүн 
көпчүлүгү апрель айынан декабрга чейин куурабастан өсүп тура 
берет. Кээ бирлери суук ургандан кийин гана куурайт. Көп жыл-
дык чөптөрдүн сабактары да түрдүү мөөнөттө куу райт. Күзүндө 
көгөрүп чыгып, кыштын суугуна туруштук берип өсүүчү бир жана 
көп жылдык чөптөр да бар. 

Көп жыл жашоочу өсүмдүктөр дарактардын арасында кеңири 
таралган. Узак жашашта теңи жок дарактарга Америкада өсүүчү 
секвоядендрон менен Канар аралдарында өсүүчү ажыдаар да-
рагын мисал катарында көрсөтүү мүмкүн. Алардын 4000–6000 
жылга чейин өсүшү аныкталган. Өзбекстандагы узак жашоочу да-
рактарга 800–1000 жылга чейин өсүүчү чынар, 1000 жылга чейин 
өмүр сүргөн арчаларды мисал кылып келтирүү мүмкүн.

20-§. САБАКТА АЗЫК ЗАТТАРДЫН ЖЫЛЫШЫ

Бардык тирүү жандыктар сыяктуу, өсүмдүктөр да азык 
заттар менен тирүү. Ошондой экен, бул азык заттар сабакта 
кандай жылат (аракеттенет), деген суроо туулат. Курамын-
да минералдык туздар болгон суу сөңгөк аркылуу тамыр-
дан жалбырактарга карай аракеттенет. Муну тажрыйбада 
сынап көрүш мүмкүн. Бул үчүн жалбырак чыгарган өркүн 
же ачылып турган гүлдөрдөн пайдалануу мүм күн. Эгерде 
берилген сыя ир ең сууга дарактын жал бы рак туу өркүнүн 
салып ко юп, 2–3 cааттан кийин туурасынан жана узуну-
нан кес ил се, боёл гон суу жогоруга карай көтө рүл гөндүгү 
үчүн сөң гөктүн боёлгонун көрүү мүм күн.

Азык заттар лубдагы элек сы-
мал түтүкчөлөр бойлоп аракетте-
нет (41-сүрөт).

Кант сууда оңой эрип, лубдун 
элек сымал түтүкчөлөрү аркы-
луу өсүмдүктүн түрдүү бөлүк-
төрүндө топтолот. Кант айрым 
өсүмдүктөрдүн, мисалы, сабиз 
жана кызылчанын тамыр же-
мишинде, башкалардын болсо 
мөмөсү жана уругунда топтолот. 
Картошканын түймөгүндө болсо 
кант крахмалга айланат.

41-сүрөт. 
Сабакта азык заттар-

дын жылышы.

Азык заттардын жалбырактардан лубга жана ал ар-
кылуу башка органдарга өтүшүн тажрыйбада көрүү 
мүмкүн. Бул үчүн тал же теректин бирдей узундуктагы 
эки жалбырактуу өр күнүнөн кесип алынат. Өркүндөрдүн 
биринин төмөнкү бөлү гүнөн бир аз жогорудагы кабыгы 
шакекче формада кесип алынат. Өркүндөр бир убакыт-
та суу га салынат. Бирок кабыгы шакекче формасында 
кесилген өркүндүн төмөнкү учу гана сууга салынат. 
Арадан эки жума өткөндөн кийин, байкоо үчүн алынган 
өркүндүн төмөнкү бөлүгүндө тамырлар пайда болот. 
Кабыгы шакекче формасында кесип алынган өркүндө 
болсо тамырлар кабыгы кесилген жайынын (шакекче-
нин) жогорку жагында пайда болот. Мындан өркүндүн 
кабыгы кесип алынган төмөнкү бөлүгүнө азык заттар-
дын өтпөстүгү көрүнүп турат.

Жыйынтыктап айтканда, органикалык заттардын 
өсүмдүк бойлоп аракеттенишинде луб кабаты чоң роль 
ойнойт.

Ошентип, сууда эриген абалдагы минералдык зат-
тар (азык заттар) түтүк булалуу муундар аркылуу  
өсүмдүктүн бардык органдарын бойлоп жылат. Өсүм-
дүктөрдүн азыктанышында алардын бардык органда-
ры бири-бирине байланыштуу абалда катышат. Эгерде 
алардын бирөөсү катышпаса, азыктануу жараяны бузу-
лат. Мисалы, тамыр суу жана анда эриген минералдык 
туздарды керектүү өлчөмдө жеткизип бербесе, жалбы-
рактарда органикалык заттар аз пайда болот. Тескери-
синче, жалбырактарда органикалык заттар жетишпесе, 
өсүмдүктөрдүн бардык клетка, ткань жана органдары-
нын өсүү жана өрчүүсү токтойт.

Өсүмдүктөгү азык заттардын жылышы өсүмдүктүн 
шак-бутагына форма берүү жана кыскартырып кесүү 
менен максатка ылайыктуу жолдоо мүмкүн. Мисалы, ко-

зону кесүү органикалык заттарды жалбырактардан гүл 
жана жемиштерге карай жиберүү мүмкүнчүлүгүн берет.

Ошентип, сабактын жыгач бөлүгү аркылуу суу жана 
анда эриген минералдык туздар, луб кабаты аркылуу 
болсо органикалык заттар жылат.

1. Суу жана анда эриген минералдык туздар 
тамырдан жалбырактарга сабактын кайсы 
бөлүгү аркылуу көтөрүлөт?

2. Органикалык заттар өсүмдүктөрдүн кайсы ор-
гандарында топтолот?

3. Жалбырактардагы органикалык заттар сабак-
тын кайсы кабаты аркылуу жылат?

4. Азык заттардын жылышын башкаруу мүм-
күнбү?

Бөлмө өсүмдүктөрүнүн биринин бутакчасын 
алып, сыя кошулган (түстүү) сууга салып, анда зат-
тардын аракетин байкагыла. Анын бутакчасын туу-
расынан кесип көрүү мүмкүн.

21-§. ФОРМАСЫ ӨЗГӨРГӨН ЖЕР 
АСТЫНДАГЫ ӨРКҮНДӨР

Формасы өзгөргөн жер астындагы өркүндөр маанилүү 
биологиялык мааниге ээ. Алар өсүмдүктөрдү ыңгайсыз 
тышкы чөй рөдөн сактайт, өзүндө көп өлчөмдө азык зат-
тарды топтоп, алар вегетативдик жол менен көбөйүшү 
үчүн кызмат кылат.

Формасы өзгөргөн жер астындагы өркүндөр топурак-
тын арасында калыптанат жана аларда өркүндөрдөгү 
сыңары бүчүрлөр пайда болот. Мындай өркүндөргө пияз 
түп, түймөк жана тамыр сабактар кирет.

Өсүмдүктөрдүн сабагында жүрүүчү татаал биологи-
ялык жараяндардын натыйжасында органикалык (азык) 
заттар пайда болуп, алар түрдүү органдарда топтолот. Бул 

заттар өсүмдүк төрдүн өсүшү жана өрчүшү үчүн сарп-
талат. Азык заттар, негизинен, өсүмдүктөрдүн жер үстү 
жана жер астындагы органдарында топтолот. Адатта, 
мындай органдар өзүнө мүнөздүү формада болот. Фор-
масы өзгөргөн жер астындагы өркүндүү өсүмдүктөргө: 
пияз, сарымсак, анзур пиязы, жоогазын жана байчечекей 
сыяктуулар кирет.

Топурактын арасында пияз пайда кылуучу өсүмдүктөр 
пияз баштуу өсүмдүк делет.

Баш пияздын пиязын бардыгыбыз жакшы билебиз. 
Ал бүчүр сыңары, сырткы тарабынан кургак кабык ме-
нен оролгон, бул кабык аны жайында ысыктан жана 
кышында сууктан сактайт. Эгерде ал узунунан кесип 
каралса, түбүндө кыскарган кыска сабакчанын бар эке-
нин көрүү мүмкүн. Пияздын түбүн дөгү кыска сабакча 
негизинен ылдыйга карап кошумча майда тамырлар, жо-
горуга карай эттүү жалбырактар, гүл саптар өсүп чыгат, 
алардын ортосунда болсо бүчүрлөр жайгашат. Пияздын 
мына ушул эттүү жалбырактары формасы өзгөргөн жал-
бырактар болуп, алардын клеткаларында азык заттар 
топтолот. Убакыттын өтүшү менен гүл сабынын учунда 
топ гүл пайда болот. Демек, пияз баш формасы өзгөргөн 
жер астындагы өркүн.

Эгилүүчү пияз адамдын өмүрүндө маанилүү маани-
ге ээ. Анын курамында кант, дары-дармектер жана оору 
козгоочу микробдорду кыруучу заттардын көптүгүнө 
байланыштуу ал кеңири колдонулат жана андан түрдүү 
тамак-аш даярдоодо пайдаланылат.

Орто Азияда, өзгөчө, Өзбекстандын тоолуу райондо-
рунда жапайы пияздын абдан көп түрлөрү өсөт. Алардын 
айрымдары Өзбекстан Республикасынын «Кызыл ките-
бине» киргизилген. Экме пияздын сорттору мына ушул 

жапайы пияздардан келип 
чык кан. Ошон үчүн, табият 
койнуна чыкканда коргоо-
го алын ган пияз баштуу 
өсүм дүктөрдү этияттоону 
унутпагыла.

Жоогазын сыяктуу өсүм-
дүк төр да пияздарга окшоп 
түзүлгөн (42-сүрөт).

Ошентип, баш пияз фор-
масы өзгөргөн жер астын-
дагы өркүндөн турат. Анда 
бүчүрлөр жайгашкан, азык 
заттар топтолот жана ал 
вегетативдик жол менен 
көбөйүү үчүн кызмат кылат.

1. Формасы өзгөргөн жер астындагы өркүн деп 
эмнеге айтылат?

2. Пияз баштуу өсүмдүктөрдүн кайсы органда-
рында азык заттар топтолот?

3. Пияз баш кандай бөлүктөрдөн түзүлгөн?
4. Пияз адамдын жашоо-тиричилигинде кандай 

мааниге ээ?
5. Пияз баштуу өсүмдүктөрдөн кайсыларды биле-

сиңер?

Жарым метрлүү шише банка алып, ага суу тол-
туруп, оозун марли менен байлагыла. Сууга тийип 
турган марлинин үстүнө 2–3 даана майда пияздар-
ды коюп койгула. Убакыттын өтүшү менен аларда 
пайда болгон өзгөр үш төрдү түшүндүрүп бергиле.

1

2

3

5

4

42-сүрөт. Кесип көрсөтүлгөн 
баш пияз: 

1 – түбү; 2 – бүчүрлөрү; 
3 – эттүү жалбырактары; 

4 – кургак кабыктары; 
5 – кошумча тамырлар.

22-§. ТҮЙМӨК ЖАНА ТАМЫР САБАКТАР

Түймөк жана тамыр сабактар да өсүмдүктөрдүн 
формасы өзгөргөн жер астындагы өркүнү. Түймөк 
өсүмдүктөргө баарыбызга тааныш болгон картошка, 
шайы гүл, батат сыяктуулар; тамыр сабактуу өсүм-
дүктөргө болсо гумай, камыш, ажырык, жалбыз, чекил-
дек жана ширин мыяга окшош түрлөр кирет. Алардан 
эң көп таралганы картошка менен таанышабыз. Кар-
тошканын түймөктөрү анын жер астындагы органда-
рында пайда болот. Демек, картошка формасы өзгөргөн 
жер астындагы өркүн (43-сүрөт). Ал, негизинен, того-
лок формада болуп, өзүндө көп өлчөмдө азык заттар-
ды (айрыкча крахмал) сактайт, ички түзүлүшү жагы-
нан өркүнгө окшойт. Түймөктөрүндөгү чуңкурчаларда 
– көзчөлөрүндө бүчүрлөр жайгашкандыгы менен башка 
жер астындагы өркүндөрдөн айырмаланат.

Түймөктөр ысык, нымдуу жайларда тез көгөрө баш-
тайт. Түймөктөгү бүчүрлөрдөн жаңы өркүн өсүп чы-
гат. Бүчүрлөрдүн көп бөлүгү түймөктүн учуна жакы-
ныраак жайгашат. Ошон үчүн картошка, адатта, чоку 
бүчүрлөрдөн өсө баштайт.

Эгерде картошканын түймөгү кесип көрүлсө, анын 
ички түзүлүшү сабактыкынан айырмаланбастыгын 
көрүш мүмкүн.

Картошка түймөгүн-
дө крахмал бар экенин 
анык тоо үчүн кесилген  
түймөккө бир тамчы күч-
сүз йод эритмеси тамы-
зылса, ал акырындап кө-
гө рөт. Крахмал башка 
өсүмдүктөр дөгүдөй жал-

43-сүрөт. 
Картошка түймөгү.

бырактарда пайда болуп, ошол 
жерде кантка айланып, кабык-
тын тор сымал түтүкчөлөрү 
аркылуу түй мөккө келет. Бул 
жерде ал кайрадан крахмалга 
айланат жана топтолот.

Жазында картошка түй-
мөк төрү жерге эгилгенде, 
алардагы крахмал кайрадан 
кантка айланат. Алардын бү чүрлөрү мына ушул кант эр-
итмеси менен азыктанып, өсөт.

Кийинки жылдарда картошканы көзчөлөрүнөн эгип, 
түшүм алышка чоң көңүл бөлү    нүүдө.

Картошканын адамдын жашоосундагы ролу эбегей-
сиз чоң, ал негизинен тамак-аш катарында иштети лет.

Тамыр сабак. Тамыр сабактарда кошумча тамыр, 
формасы өзгөргөн жалбырак жана бүчүрлөр болот. Бул 
бүчүрлөрдөн ыңгайлуу шартта жаңы жер үстүндөгү са-
бак өсүп чыгат. Мындай өсүм дүктөрдү арык бойлорунда, 
ным жерлерде, өсүмдүктөрдүн арасында, өзгөчө пахта 
талааларында көп учуратуу мүмкүн.

Тамыр сабактарда да крахмал жана башка азык заттар 
топтолот. Тамыр сабактуу өсүмдүктөрдөн гумай менен 
таанышабыз (44-сүрөт). Ал көп жылдык жоон тамыр са-
бактуу чөп. Сабагы 50–150 см бийиктикте. Жалбыракта-
ры калем сыяктуу. Тамыр сабагы жана уругунан көбөйөт. 
Гумай сугарылуучу эгиндерге чоң зыян келтире турган 
өсүмдүктөрдөн болуп эсептелет. Аны жоготуш үчүн 
күзүндө жерди терең айдап, тамыр сабакты жулуп таш-
тоо сыяктуу чаралар көрүлөт.

Тамыр сабак өсүмдүктүн вегетативдик көбөйүшү 
үчүн кызмат кылат. Тамыр сабактарда да көп өлчөмдө 
азык заттар топтолот.

44-сүрөт. 
Тамыр сабактар: гумай.

Тамыр сабакта өркүнгө мүнөздүү кошумча тамырлар, 
формасы өзгөргөн жалбырак жана бүчүрлөр болот.

Ошентип, түймөк жана тамыр сабак жер астындагы 
өркүндөрүнүн формасынын өзгөрүшүнөн пайда болот.

1. Картошка түймөгү деген эмне?
2. Картошканын түймөгүндө азык заттар кандай 

топтолот?
3. Картошка «көзчөлөрүнөн» көбөйөбү?
4. Тамыр сабак деген эмне?
5. Тамыр сабак формасы өзгөргөн өркүн экенин кан-

дай далилдөө мүмкүн?
6. Тамыр сабактуу жапайы чөптөргө каршы кандай 

күрөшүү керек?

Түймөктүү өсүмдүктөр кайсы катарда туура 
көрсөтүлгөндүгүн аныктагыла:

А. Коон, жер жаңгак, капуста, картошка;
Б. Батат, картошка, шайы гүл;
В. Салам алейкүм, батат, гладиолус, кызылча.
Г. Картошка, коон, дарбыз.

V гл а в а   ЖАЛБЫРАК
Жалбырак – өркүндүн бир бөлүгү болуп, 

өсүмдүктөрдүн маанилүү тиричилик жара-
яндарынын (фотосинтез) негизинде органи-
калык заттарды пайда кылуучу, сууну буу-

лантуучу жана дем алуучу негизги вегетативдик органы.

23-§. ЖАЛБЫРАКТАРДЫН 
СЫРТКЫ ТҮЗҮЛҮШҮ

Жалбырак, негизинен эки бөлүктөн: 
жалбырак пластинкасы жана жал-
бырак сабынан түзүлгөн (45-сүрөт). 
Айрым өсүмдүктөр жалбырак сабынын 
ылдыйкы бөлүгүндө каптал жалбырак-
чалары да болот. Кээ бир өсүмдүктөрдүн 
жалбырагы сапсыз болот. Мындай жал-
бырактар сапсыз жалбырак делет. Жал-
бырактар сабакка же өркүнгө, адатта, 
жалбырак сабы менен биригет. Сапсыз 
жалбырактар сабакка пластинкасынын  
ыл дыйкы бөлүгү менен биригет (46-сү-
рөт). Саптуу жалбырактар табиятта көп 
таралган. Мисалы: алма, өрүк, алмурут, 
терек, жаңгак, анжир, жүзүм, бадыраң, 
коон сыяктуу мөмөлүү, бакча эгиндери, 
декоративдүү өсүмдүктөрдүн жалбырагы 
саптуу; жоогазын, пияз, чырыч, чекил-
дек, буу дай, жүгөрү, арпа, шалы сыяктуу 
өсүм дүктөрдүн жалбырагы сапсыз болот.

Көпчүлүк өсүмдүктөрдүн жалбыра-
гы жана жалбыракчалары даана көрүнүп 

45-сүрөт. Алма 
жалбырагы: 
1 – жалбырак 
пластинкасы; 
2 – жалбырак 
сабы; 3 – жал-
бырак тара-
мыштары; 

4 – кап тал жал-
бырак чалары.

1

2

3

4

46-сүрөт. 
Жоогазындын 
сапсыз жалбы-

рагы.

туруучу жана көз менен көрүүгө 
болбой турган тарамыштуу болот. 
Адатта, алар жалбырактын арка жа-
гында жакшы көрүнөт. Тарамыш-
тар жалбырак сабынан жалбыракка 
өтүп бутактайт. Ушул тарамыштар 
аркылуу жалбырактар бекем болот. 
Өсүмдүктөрдүн түрүнө карап, тара-
мыштар түрдүүчө бутактанат. Алар 
өсүм дүктөрдү бири-биринен ай-
ырмалоодо маанилүү роль ойнойт. 
Мисалы, эки үлүш түү өсүмдүктөр 
менен бир үлүштүү өсүмдүктөрдү 
бири-биринен айырмалоо до, не-

гизинен, алардын тарамышына көңүл бурулат. Эки 
үлүштүү өсүмдүк төр дүн жалбырагы, адатта канат сы-

мал жана манжа сымал (тор сы-
мал) тарамыштанган. Аларды,  ай-
рыкча, терек, чынар, алма, өрүк,  
алмурут, тыт, козо сыяктуу өсүм-
дүктөр дүн жалбырагында жак-
шы көрүш мүм күн (47-сүрөт). Бир 
үлүштүү өсүмдүк төрдөн буудай, 
арпа, жүгөрү, ак жүгөрү, гумай 
жана башкалар жалбырагынын та-
рамышы жалбырактын четине па-
раллель же жебе сымал жайгашкан. 
Мындай тарамыштануу параллель 
же жебе сымал тарамыштануу 
деп аталат (48-сүрөт).

Сабактан келген суу жана анда 
эриген азык заттар тарамыштар 
бойлоп жалбырактарга келет жана 

47-сүрөт. 
Тыттын манжа сы-
мал тарамыштанган 

жалбырагы.

48-сүрөт. Параллель 
жана жебе сымал 
тарамыштанган 
жалбырактар:
1 – параллель 
тарамыштар; 

2 – жебе сымал 
тарамыштар.

2
1

жалбырактарда пайда болгон фотосинтездин натыйжа-
сында пайда болгон органикалык заттар сабакка өтөт.

Өсүмдүктөр жалбырагы аркылуу дем алат жана сууну 
буулантат. Жалбырактарда фотосинтез жараянында ор-
ганикалык заттар пайда болот.

1. Жалбырак кандай бөлүктөрдөн түзүлгөн?
2. Кандай жалбырактар сапсыз жалбырак делет? 

Сапсыз жалбырактуу өсүмдүктөргө мисал 
келтиргиле.

3. Манжа сымал тарамыштанган жалбырактарды 
түшүндүрүп, аларга мисал келтиргиле.

4. Кайсы өсүмдүктөрдүн жалбырагы параллель 
же жебе сымал тарамыштанган?

5. Өсүмдүктөрдүн түрлөрүн айырмалоодо жал-
бырак тарамыштары кандай роль ойнойт? Ми-
сал келтиргиле.

Жалбырактардын сырткы түзүлүшүн үйрөнүү

1. Бөлмө өсүмдүктөрү же гербарийдеги жалбы-
рактардын сырткы түзүлүшүн көрүп чыккыла.

2. Саптуу жана сапсыз жалбырактарды анык-
тагыла.

3. Жалбырактардын тарамыштанышын бай-
кагыла. Жалбырак тарамыштарынын маанисин 
дептериңерге жазып алгыла. Параллель, жебе сымал, канат сымал 
жана манжа сымал тарамыштанган өсүмдүктөргө бир нече мисал 
келтирип, дептериңерге жазып алгыла.

24-§. ЖӨНӨКӨЙ ЖАНА ТАТААЛ ЖАЛБЫРАКТАР. 
ЖАЛБЫРАКТАРДЫН ФОРМАЛАРЫ

Өсүмдүктөрдүн жалбырактары түзүлүшүнө карата 
жөнө көй жана татаал болот. Жалбырак сабында бир жал-
бырак жайгашса, мындай жалбырак жөнөкөй жалбы-
рак делет. Буларга: алма, алмурут, өрүк, шабдалы, козо, 

терек, равач, жантак сыяк-
туулардын жалбырагы ки-
рет (49-cүрөт). Бир жалбы-
рактын сабында бир нече 
жалбыракчалар саптары 
аркылуу жайгашкан бол-
со, мындай жалбырактар 
татаал жалбырак делет 
(50-сүрөт). Татаал жалбы-
рактуу өсүмдүктөргө: 
ширин мыя, беде, каш-
тан, жаңгак, ит мурун, 
кулпунай, буурчак, төө 
буурчак, жер жаңгак сы-
яктуулар кирет.

Жалбырактар плас-
ти нкасынын формасына 
жараша тоголок, манжа 

сымал, жумуртка сымал, сүйрү, жүрөк, калем, ромб, үч 
бурчтук сымал жана башка формаларда болот (51-сүрөт). 
Жал бырактар пластинкасынын кыры (чети) тегиз, 

тиштүү, эки катар тиштүү, 
ара сымал жана оюлган 
болушу  мүмкүн. Жалбы-
рактар өсүм  дүк төр дүн 
түрүнө карап түктүү жана 
түксүз болот. Көпчүлүк 
өсүмдүктөрдүн жалбыра-
гынын арка жагы түктүү 
болот.

Жөнөкөй жалбырактар 
пластинкасынын түзүлү-
шү нө жараша канат сымал, 

51-сүрөт. 
Түрдүү формадагы жалбы-
рактар: 1 – жумурт ка сымал; 
2 – найза сымал; 3 – ок-жебе 

сымал.

1 2 3

49-сүрөт. Жөнөкөй жалбырак-
тар: 1 – гилас; 2 – кара жыгач; 

3 – мажүрүм тал.

1 2 3

50-сүрөт. Татаал жалбырактар:
1 – жаңгактын так канат сымал 

жалбырагы; 2 – жалган каштандын 
манжа сымал жалбырагы.

1 2

манжа сымал жана үч бөлүктүү 
болот (52-сүрөт).

Татаал жалбырактар үч жал-
быракчалуу манжа сымал, так 
жана жуп канат сымал жалбы-
рактарга бөлүнөт. 

Үч жалбыракчалуу татаал 
жалбыракка – беде, төө буур чак, 
маш;  манжа сымал жалбыракча-
га болсо жалган каштандын жал-
бырактары кирет.

Жалбыракчалар жалпы жал  бырак сабынын акы-
рына чейин карама-каршы жайгашкан болсо, мындай 
жалбырактар жуп канат сымал жалбырак делет (жер 
жаңгакта). Эгер де жалпы жалбырак сабынын учу бир 
жалбырак менен бүтсө, мындай жалбырак так канат 
сымал жалбырак делет (ширин мыяда). Кээ бир так 
жалбыракчалар ордуна мурутчалар пайда болот (буурчак 
жана төө буур чакта). 

Татаал жалбырактар, өз  кезе гинде дагы бөлүк төргө 
бөлүнүп, эки же үч бөлүнгөн канат сымал жалбырак-
тарды пайда кылат. Мисалы, шайы 
акация жана башкаларда (53-сүрөт). 

Жалбырактар өсүмдүк төрдүн  тү-
рүнө жараша ар түрдүү формада  
болот. Сөксөөл сыяктуу айрым 
өсүм  дүктөрдүн жалбырагы абдан 
майдалашып, кебек формасына кел-
ген болот. Анын сабы да болбой, 
узундугу 2 мм ден ашпайт. Теске-
рисинче, ышкын,ожуд, каврак сыяк-
туу өсүмдүктөрдүн жалбырагынын 
узундугу 50–70 см ден 1м ге чейин 

53-сүрөт. 
Эки чоң канат 
сымал бөлүнгөн 
татаал жалбырак: 
шайы акацияда.

52-сүрөт. 
Пластинкасынын 
түзүлүшүнө жараша 
жөнөкөй жалбырак 

түрлөрү: 1 – үч бөлүктүү; 
2 – манжа сымал.

1 2

жетет. Жалбырактар ар түрдүү болот. Өсүмдүктөр кайсы 
түр, түркүм же үйлүүгө тийиштүүлүгүн аныкташта жал-
бырактардын формасынан кеңири пайдаланылат. Миса-
лы: алма, өрүк, гиластын жалбырактары бүтүн; жүзүм, 
козо, тыт, анжирдын жалбырактары оюлгон болот.

Каакымдаштар (татаал гүлдүүлөр) жана зиредештер 
(көлөкөдө гүлдөөчүлөр) үйлүүлөрү көпчүлүк өкүлдөрүнүн 
тамыр астында жай гашкан жалбырактар, б.а. топ жалбырак-
тар аябай ири болот. Мындай жалбырактардын сабы 50–60 
см жана андан да узун болот. 

Жыйынтыктап айтканда, жалбырактар жөнөкөй жана 
татаал, формасы жагынан болсо түрдүүчө болот.

1. Кандай жалбырактар жөнөкөй, кандай жалбырак-
тар татаал делет?

2. Жалбырак пластинкасы кандай формаларда болот?
3. Жалбырак пластинкасынын чети кандай болушу 

мүмкүн?
4. Редиска, түрп, сабиз, кызылча, кулпунай, буудай, 

жоогазын жалбырактары кандай (жөнөкөй же та-
таал) жалбырак?

5. Татаал так канат сымал жана татаал жуп канат сы-
мал жалбырактарга мисалдар келтиргиле.

6. Сөксөөлдүн жалбырагы кайсы түрдөгү жалбырак-
тарга кирет?

1. Буудай, каштан, жоогазын, гледичия (тикен 
дарак), козо, кулпунай, буурчак, жүзүм, өрүк, төө 
буурчак, алма жана терек жалбырактарынын кай-
сылары жөнөкөй жана кайсылары татаал жалбы-
ракка киришин аныктагыла.

2. Арча, тал, алмурут, өрүк, кара жыгач, чынар, 
жүзүм, жийде, картошка, долоно жалбырактарынын формаларын 
аныктап, дептериңерге чийип алгыла.

1. Бөлмө өсүмдүктөрү жана гербарийлерден пайдаланып, жал-
бырак пластинкаларынын формаларын аныктагыла.

2. Пластинкалардын четтери кандай түзүл гөн-
дүгүн байкагыла.

3. Жөнөкөй жана татаал жалбырактарды ажыра-
тып, сүрөтүн тарткыла.

25-§. ӨРКҮНДӨ ЖАЛБЫРАКТАРДЫН 
ЖАЙГАШУУСУ

Өсүмдүктөрдүн жалбырагы өркүндө белгилүү тартип-
те жай гашат. Алар, негизинен, кезектешип, карама-каршы 
жана шакекче пайда кылып жайгашат (54-сүрөт). Жалбы-
рактары өр күндө кезектешип жайгашкан өсүмдүктөргө: 
козо, жү зүм, помидор, алма, өрүк, терек, тыт, роза, ак 
куу рай, долоно сыяк туулар кирет.

Сабак же өркүндөрдө ар бир муундун эки жагында 
жалбырактар бири-бирине карама-каршы жайгашкан, 
мындай жалбырактар карама-каршы жайгашкан жал-
бырактар делет. Буларга көпчүлүккө белгилүү бол-
гон райкан, жалбыз, гвоздика, лигуструм, сирень, талаа 
чайы, кийик от, каврак, чалкан сыяктуу өсүмдүктөр ки-
рет. Өркүндүн ар кайсы муунунан бир нечеден жалбы-
рак чыгып, шакекче пайда кылса, бул шакекче сымал 
жайгашкан делет. Мындай жалбырактуу өсүмдүктөргө 
кырк муун, кумри чөп сы-
яктуулар мисал боло алат.

Өркүндө жалбырактар 
канчалык көп жана калың 
болбосун, алар ар убак күн 
нуру тегиз түшүп тура тур-
ган абалда жайгашышат, 
жалбырактар күнгө карап 
үйрүлүп турат. Мындай 
 өс үм дүктөр жарыкты сүй -
үүчү өсүмдүктөр делет. 

54.-сүрөт. Өркүндө 
жалбырактардын жайгашуу-
су: 1 – кезектешип жайгашкан; 
2 – карама-каршы жайгашкан; 

3 – шакекче пайда кылып 
жайгашкан.

1 2 3

Буларга: күн карама, жантак, картошка, помидор, козо 
сыяктуулар кирет. Табиятта көлөкөнү сүйгөн өсүмдүктөр 
да бар, алар көлөкө жерлерде, үңкүрлөрдө, дарактардын 
түптөрүндө жана калың токойлордо да өсө алат. Кына, 
бинапша, жапайы кулпунай сыяктуу көлөкөдө өсүүчү 
өсүмдүктөр көлөкө сүйүүчү өсүмдүктөр делет.

Жыйынтыктап айтканда, жалбырактар да бүчүрлөргө 
окшоп, өркүндө кезектешип, карама-каршы жана шакек-
че пайда кылып жайгашат.

1. Жалбырактар өркүндө кандайча жайгашат?
2. Өсүмдүктөрдүн жалбырагы эмне үчүн бири-би-

рине көлөкө түшүрбөйт?
3. Кандай өсүмдүктөр жарыкты сүйүүчү жана  

көлөкө сүйүүчү өсүмдүктөр делет? Аларга ми-
салдар келтиргиле.

1. Мектептин тажрыйба участогунда, көчөңөрдө 
жана үйдө өсүүчү өсүмдүктөрдүн өркүндө кандай 
жайгашкандыгын аныктап, аттарын жазып алгыла.

2. Бөлмөлөрдө өстүрүлүүчү гүлдөрдөн экөөнү 
алып, терезенин жанына койгула. Алардын бирөө-
сүн ар күнү күн тийүүчү тарапка каратып айланды-

рып тургула. Экинчисине тийбегиле. Арадан бир нече күн өткөн дөн 
кийин эки идиштеги өсүмдүктөрдүн жалбырактары кандай абалда 
экендигин салыштырып көргүлө. Натыйжасын түшүндүрүп, жа-
зып койгула.

26-§. ЖАЛБЫРАКТАРДЫН ИЧКИ ТҮЗҮЛҮШҮ

Жалбырактар да, өсүмдүктөрдүн башка органдары сыяк-
туу клеткалардан түзүлгөн. Жалбырактардын кандай клет-
калар жана ткандардан түзүлгөндүгүн микроскопто гана 
көрүүгө болот. Бул үчүн, бир өсүмдүктүн жаңы ачылган 
жалбырагынан туурасынан жука кесип алып, айнектеги бир 
тамчы сууга жайгаштырып, кийин үстүнөн каптагыч айнек 

жаап, микрос копто көрүлөт (55-сүрөт). Жалбырак пластин-
касынын үстүнкү жана арка тарабы кабык менен капталган. 
Анын клеткалары бири-бирине тыгыз жандашкан. Жал-
бырак кабыгынын дээр лик бардык клеткалары тунук бо-
луп, алар аркылуу жарык жалбырактын ичине өтөт. Кабык 
жалбырактын ички катмарларын кургап кетүүдөн сактайт. 
Жалбырактын кабыгында буурчак сымал жуп клеткалар 
болуп, аларда цитоплазма жана ядродон тышкары, жашыл 
түстөгү пластидалар да болот. Алар жалбырак оозчолору-
нун клеткалары делет. Оозчолор жалбырактардын төмөн 
жагында гана болбостон, үстү жагында да болот.

Жалбырактардын үстүнкү жана арка тарабындагы ка-
быктын аралыгында жалбырактын этинин клеткалары 
жайгашкан. Алар кабык жана цитоплазма, ядро, хлоро-
филл денечелеринен түзүлгөн. Жалбырак этинин клет-
калары бир нече кабат болуп жайгашкан. Үстүнкү кабык 
алдындагы катмар устунчаларга ок-
шош узун клеткалардан түзүлгөн. 
Анын алдында сүйрү жана тоголок 
формадагы клеткалар жайгашкан.

Жалбырактын туурасынан ке-
силгенинде тарамыштарды көрүүгө 
болот. Алардын ичинде калың ду-
балдуу өлүк клеткалардан түзүлгөн 
түтүкчөлөр жайгашкан. Ошондой 
эле, тарамыштарда түтүкчөлөрдөн 
тышкары сүйрү, бири-бири менен 
чынжыр түрүндө уланган клеткалар 
да бар. Бул клеткалар торго окшоп, 
бири-бири менен көптөгөн тешик-
челер аркылуу туташкан элек сымал 
түтүкчө лөрдү пайда кылат. Жал-
бырактагы тарамыштарда суу жана 

55-сүрөт. 
Жалбырактардын 
ички түзүлүшү:
1 – үстүнкү жана 
астыңкы кабыгы 

(эпидерма):
2 – жалбырактын эти; 
3 – өткөрүүчү түтүк 
була тутумдары:

4 – оозчо; 5 – түкчө.

3

4

5

2

1

1

анда эриген азык заттар аракеттенет. Булардан тышкары, 
тарамыштарда кабыгы калың, бышык, абдан узун клетка-
лар (булалар) да болот. Булар жалбыракка бекемдикти берет. 
Түтүкчөлөр, элек сымал түтүкчө лөр жана булалар биргелик-
те жалбырактын тарамышынын түтүк булалуу тутумда-
рын пайда кылат. Тарамыштар жалбырак этинин бардык 
бөлүгүнө кирет.

Ошентип, жалбырактардын ички бөлүгү каптоо-
чу, негизги, өткөрүүчү жана механикалык ткандардан 
түзүлгөн.

1. Жалбырактын ички түзүлүшү кандай бөлүктөрдөн 
турат?

2. Жалбырактын кабык клеткалары кандай түзүлгөн?
3. Жалбырак этинин клеткалары кабык клеткалары-

нан кандай айырмаланат?
4. Жалбырак оозчосу кандай түзүлгөн?
5. Жалбыракта кандай ткандар бар?

55-сүрөттөн пайдаланып, жалбырактын туура-
сынан кесилген кесиндисинен ткандардын жайга-
шуусуна карап, алардын кандай шартта өскөндүгүн 
аныктагыла.

27-§. ЖАЛБЫРАКТАРДА ОРГАНИКАЛЫК 
ЗАТТАРДЫН ПАЙДА БОЛУШУ

Өсүмдүктөр, айрыкча, уруктарынын курамында (анын 
түрүнө жараша) ар түрдүү өлчөмдө суу, минералдык туз-
дар жана органикалык заттар (крахмал, кант, май жана бе-
лок заттар) болот. Бул органикалык заттар өсүмдүктөрдүн 
кайсы бөлүгүндө кандай пайда болот? – деген суроо туу-
лат. Окумуштуулар көптөгөн тажрыйбалардын негизин-
де органикалык заттар жалбырак этинин клеткаларында 
жана өсүмдүктөрдүн башка жашыл органдарынын клет-
каларында пайда болушун аныкташкан.

Өсүмдүктөрдө күн нурунун таасиринде жана хлоро-
филл денечелеринин катышуусунда органикалык эмес 
заттардан органикалык заттардын пайда болушу жана 
абада кычкылтек бөлүп чыгаруу жараяны фотосинтез 
деп аталат. Фотосинтез – грекче сөз болуп, «фотос» – 
жарык жана «синтез» – кошуу, бириктирүү деген маа-
нини билдирет.

Чыгармачылык иш-аракетинин негизги бөлүгүн жа-
шыл өсүмдүктөрдөгү фотосинтез жараянын үйрөнүүгө 
багыштаган жана илимге өзүнүн татыктуу салымын кош-
кон атактуу орус окумуштуусу А. Тимирязев. Ал өзүнүн 
«Күн, өмүр жана хлорофилл» аттуу китебинде фотосин-
тез жарая нын негиздеп берген.

Өсүмдүктөр суу жана анда эриген минералдык заттар-
ды (туздарды) топурактан тамыр түкчөлөрү аркылуу соруп 
алышы силерге белгилүү. Суу жана анда эриген минералдык 
заттар тамыр басымы алдында жана жалбырак клеткалары-
нын сорушунан улам, алгач тамыр түтүкчө лөрүнө сызы-
лып өтөт, кийин сабакка жана жалбырак тамыр  ларын дагы 
түтүкчөлөр аркылуу жалбырактарга өтөт. Жалбырак 
клеткаларына суу менен бир убакта оозчолор аркылуу 
абадан көмүр кычкыл (карбонат ангидрид) газы кирет. 
Жалбырак этинин клеткаларындагы хлорофилл денече-
леринин катышуусунда жана жарыктын таасиринде ор-
ганикалык заттар пайда болот (56-сүрөт). Бул жараянда 
хлорофилл денечелеринде көмүр кычкыл газы (карбонат 
ангидрид) суу менен биригет. Натыйжада, адегенде кант, 
кийин крахмал пайда болот. Көмүр кычкыл газ суу ме-
нен бириккенде канттан тышкары, эркин кычкылтек газы 
ажыралып, оозчолор аркылуу абага чыгат. Өсүмдүктөрдүн 
клеткасында кант жана крахмал гана эмес, башка органи-
калык заттар да топтолот. Өсүмдүктөрдө органикалык зат-
тардын пайда болушу өтө татаал жараян болуп эсептелет.

Хлорофилл денечелеринин катышуусунда пайда бол-
гон органикалык заттар сууда эрийт. Алар жалбырак-
тын этинин клеткаларынан тарамыштардын элек сымал 
түтүкчөлөрүнө өтүп, алар аркылуу бардык органдарга – 
гүл, урук, мөмөлөргө, тамырга таралат. Өсүмдүк орган-
дарынын клеткалары ушул органикалык заттардан азык-
танат. Артыкча органикалык заттар урук, мөмөлөрдүн, 
тамырлардын жана башка органдардын белендөөчү 
ткандарында топтолот.

Өсүмдүктөргө жарык, температура, суу, минералдык 
туздар жана көмүр кычкыл газы канчалык жетиштүү 
болсо, органикалык заттар ошончо көп пайда болот. 
Аларда органикалык заттар канча көп болсо, түшүмү 
ошончолук мол болот. Өсүм дүктөрдөгү ушул мыйзам 
ченемдүүлүккө көңүл бөлүнсө, алардан жогору түшүм 
алуу мүмкүн. Муну жакшы билген дыйкандар жылуу-
каналарда (теплицаларда) зарыл шартты жасалма түрдө 
жаратып, жогору түшүм жетиштирүүдө. А түгүл, кыш 

Кычкылтек

Суу буусу Жарык

Көмүр кычкыл газы

Суу жана 
анда эриген 
органикалык 
заттар

Сууда эриген 
органикалык 
заттар

Кычкылтек
Көмүр кычкыл газы

56-сүрөт. Жалбырактарда органикалык 
заттардын пайда болушу.

айларында да жылууканаларда электр нуру аркылуу ко-
шумча жарык, жылуулук жана минералдык туздар бе-
рип, жашылча, бакча эгиндери жана ар түрдүү гүлдөрдү 
өстүрүшүүдө. Демек, ар кандай өсүмдүктү эккенде анын 
жарыкка болгон талабын көңүлгө алуу зарыл.

Бактарды өстүрүүдө жана дыйканчылыкта ар бир 
өсүмдүк жетиштүү даражада жарык түшө турган кылып 
жайгаштырылат. Республикабызда эгилүүчү козо жарык-
ты көп талап кылат. Ошон үчүн да козо Өзбекстанда чоң 
аянттарга кең катарланып, белгилүү аралыкта эгилет.

1. Фотосинтез деген эмне?
2. Органикалык заттардын пайда болуу жарая-

нында эмнелер катышат?
3. Фотосинтез жараянында жалбырактарда кан-

дай газ өздөштүрүлөт жана кандай газ ажыра-
лып чыгат?

4. Өсүмдүктөрдүн тиричилигинде жарык кандай 
мааниге ээ?

5. Жылууканаларда түшүм жетиштириш үчүн 
кандай шарайыт жаратылат?

6. Чигит, мөмөлүү дарак көчөттөрү, жашылча 
эгиндерин эгүүдө эмнелерге көңүл бурулат?

æàðûê
Йод 

эритмеси

æàðûê

Спирт

57-сүрөт. Жалбырактарда крахмалдын пайда болушун 
көрсөтүүчү тажрыйба.

æà
ðûê

1. Караңгы жайда эки-үч күн сакталган 
өсүмдүк жалбырагын жана жарыкта өсүп турган 
өсүмдүктүн үстү бир барак кара кагаз менен жа-
былган жалбыракты алгыла. Аларды спиртке са-
лып, түссүздөндүргүлө. Түссүздөндү рүлгөн жал-
бырактарды суу менен жууп, идиштерге салып, 

үстүнө йод эритмесинен тамызгыла (57-сүрөт). Ачык жалбырак-
тар жана үстү кара кагаз менен жабылган жалбырактын бөлүктөрү 
кандай түскө киришин кылдаттык менен байкагыла. Бул тажрый-
бадан жыйынтык чыгаргыла.

2. Жалбырактарда жарыктын таасиринде гана крахмал пайда 
болуусун көрсөтүүчү тажрыйбаны айтып бергиле.

28-§. ЖАЛБЫРАКТАРДЫН 
ДЕМ АЛЫШЫ

Жашыл жалбырактардын клеткасында фотосинтез жа-
раянында органикалык заттар пайда болушу менен бир ка-
тарда дем алыш жараяны да жүрөт. Демек, өсүмдүктөрдүн 
башка органдары катары жалбырактар да дем алат. Мын-
да алар жаныбарлар сыяктуу абадан кычкылтекти алып, 
көмүр кычкыл газын бөлүп чыгарат. 

Өсүмдүктөрдүн дем алыш жараяны анын азыкта-
нышынан кескин айырмаланат. Дем алышта жалбы-
рактарда органикалык заттар пайда болбой, тескери-
синче, алар майдаланат. Дагы бир маанилүү айырмасы, 
дем алыш үчүн жарыкты талап кылбайт. Өсүмдүктөр 
күндүр-түндүр үзгүлтүксүз дем алат. Күндүз жалбырак-
тардын клеткасында органикалык заттардын пайда бо-
лушу жана клеткалардын дем алыш жараяны бир убакта 
өтөт. Бирок, бул жараяндардын экөө тең бизге сезил-
бейт. Өткөн сабактарда жалбырактардын клеткасында 
органикалык заттардын пайда болушунда кычкылтек-
тин бөлүнүп чыгышын айткан элек. Өсүм дүктөр мына 
ушул азык заттарды пайда кылуу жараянында бөлүп чы-



85

гарган кычкылтектин бир 
бөлүгүнөн өзү дем алыш-
та пайдаланат жана көмүр 
кычкыл газын бөлүп чы-
гарат. Өсүмдүктөрдүн дем 
алышын тажрыйба жа сап 
көрүү мүмкүн. Бул үчүн, 
оозу шише пластинка ме-
нен бекитилген эки шише 
стакан алып, аларга жаңы 
кесип алынган жалбырак-
туу өркүндөрдү салгыла. Эки стакандын ичине күйүп 
турган күкүрттүн жалынын түшүргүлө, алар өчпөйт, 
демек, стакандын ичиндеги абада кычкылтек бар. Эки 
стакандын оозун шише пластинка менен бекем бекит-
киле. Стакандардын бирин жарык жакшы түшүп турган 
жерге, экинчисин караңгы жайга койгула. Бир нече са-
аттан кийин ага күйүп турган күкүрт талын салгыла, ар 
кайсы ста кандын ичиндеги абанын курамын текшерги-
ле. Тажрыйбалардан жыйынтык чыгарып, жазып алгыла 
(58-сүрөт).

Өсүмдүк – бир бүтүн организм. Анын бардык тирүү 
клеткалары дем алат жана өсүп өрчүйт.

1. Өсүмдүктөр дем алганда кандай газды жутуп, 
кандай газды бөлүп чыгарат?

2. Өсүмдүктөр дем алышы үчүн жарык за-
рылбы?

3. Өсүмдүктөр күндүз да дем алабы?

Мектептин короосундагы, өзүңөрдүн короо-
ңордогу же бөлмөдөгү өсүмдүктөрдөн алып, 
алар  дын дем алышын чагылдырган тажрыйба өт-
көзгүлө жана натыйжасын жазып алгыла.

58-сүрөт. 
Өсүмдүктөрдүн кычкылтекти 
бөлүп чыгаруусун көрсөтүүчү 

тажрыйба: а – жарыкта; 
б –  караңгыда.

a� ������б



86

29-§. ЖАЛБЫРАКТАРДЫН СУУНУ БУУЛАНТЫШЫ

Өсүмдүктөрдүн тиричилигинде маанилүү жараян-
дардын дагы бири сууну буулантышы. Суунун буула-
нышынан улам тамыр аркылуу суу жана минералдык 
туздардын сорулушу тездешет. Бул заттар сабак бойлоп 
аракеттенет. Сууну буулантыш өсүмдүк органдарын 
ысып кетүүдөн сактайт. Муну тажрыйбада оңой тек-
шерип көрүү мүмкүн. Мисалы, гүл идиште өсүп турган 
өсүмдүктөрдүн биринин жалбырактуу өркүнүн колбага 
салып, оозу пахта менен бекитилсе, арадан бир нече саат 
өткөндөн кийин колбанын боорунда суу тамчылары пай-
да болгонун көрүү мүмкүн (59-сүрөт). Бул өсүмдүктөрдүн 
жалбырагынан буу түрүндө бөлүнүп чыккан суу.

Суу жалбырактардагы оозчолор аркылуу бууланып 
чыгат. Бир түп өсүм дүктөгү жалбырактар канча суу буу-
лантышын эсептеп чыгууга болот. Бул үчүн өсүмдүктүн 
жалбырактуу өркүнү суу су бар шише идишке салынып, 
суу бууланып кетпестиги үчүн анын үстүнө кичине май 
тамызылат. Таразанын бир табагына шише идиш, экин-

чи табагына кадак таш коюп табак-
тар теңдештирилет. Жалбырактар 
сууну бууланткандыгы үчүн шише 
идиштеги суу азайды. Натыйжа-
да, шише идиштүү тараза табагы 
акырындап көтөрүлөт. Арадан бир 
сутка өткөндөн кийин тараза табак-
тары кадак таштар аркылуу дагы 
теңдештирилет жана бир суткада 
канча суу буулангандыгы аныкта-
лат. Өсүм дүктөр түрүнө жана каерде 
өс көн дүгүнө карап топурактан алу-
учу сууну түрдүү даражада буулан-

59-сүрөт. Жалбырак-
тын сууну буулан-

тышы.

тат. Ысык жана кургак шартта өсүүчү 
өсүмдүктөр сууну аз буулантат. Ант-
кени, айрым чөл өсүмдүктөрүнүн 
жалбырактары абдан майдалашып 
кеткен  (сөксөөлдө) же формасын өз-
гөр түп, тикенге (кактустарда) ай-
ланган (60-сүрөт). Башка бир түр 
өсүмдүктөр болсо түктөр менен 
калың капталгандыгы үчүн сууну аз буулантат. Айрым 
чөл өсүмдүктөрү (шыбак, кара шоро жана башкалар) су-
уну аз буулантышы үчүн жай айларында жалбырактары 
күбүлөт. Окумуштуулардын аныктоосунча, бир түп козо 
жай бою өз салмагынан 500–600 эсе көп суу буулантат. 
Бир түп жүгөрү жай бою бууланткан суу 200 литрге туу-
ра келет. Бир түп орто жаштагы (30–40 жылдык) ширин 
мыя (кызыл мыя) жай бою 500–600 литр сууну буулантат. 
Өсүм дүктөр тиричилигинде маанилүү мааниге ээ болгон 
суу буу лануу жараяны жалбырактардагы оозчолор аркы-
луу иш ке ашарын өзгөчө айтып кетүү керек.

1. Жалбырактардын сууну буулантышы кандай 
мааниге ээ?

2. Бөлмөдө өстүрүлүүчү өсүмдүктөрдүн жалбы-
рагы эмне үчүн жууп жана арчылып турулат?

3. Бардык өсүмдүктөр бир түрдө сууну буулантабы?
4. Жалбырактар кандай шартта сууну көп буулантат?
5. Эмне үчүн көчөттөр салкында эгилет?

Өзүңөргө белгилүү болгон өсүмдүктүн жалбырак-
туу бутакчасынан кесип алып, аны үстүнө азыраак май 
куюлган суулуу шише идишке салып, суунун деңгээ-
лин белгилеп койгула. Шише идиштеги суунун 
деңгээли бир суткада канчага төмөндөшүн байка-
гыла. Бутакча бир суткада канча суу буулантышын 
аныктагыла.

60-cүрөт. Жалбы-
рактары тикенге 
айланган кактус.

VI ã ë à â à  ӨСҮМДҮКТӨРДҮН 
  ВЕГЕТАТИВДИК КӨБӨЙҮШҮ

Гүлдүү өсүмдүктөрдүн вегетативдик ор-
гандарына – тамыр, сабак жана жалбы-
рактар кирет. Си лер бул органдар менен 
жогоруда таанышкансыңар. Вегетатив-
дик органдар өсүмдүк төрдүн азыктаны-
шында чоң роль ойнойт. Алардын дагы 

бир касиеттеринен бири, кээ бир өсүмдүк төр ушул ор-
гандардын катышуусунда көбөйөт.

Өсүмдүктөрдүн тамыр, тамыр сабак, түймөк, пияз 
түптөн, бутак жана жалбырактан көбөйүшү вегетатив-
дик көбөйүү дейилет.

30-§. ЖАПАЙЫ ӨСҮМДҮКТӨРДҮН 
ВЕГЕТАТИВДИК КӨБӨЙҮШҮ

Республикабызда табигый абалда өсүүчү кээ бир 
өсүмдүктөр уруктан тышкары, вегетативдик органдары-
нан да көбөйөт. Силер ажырык, гумай, салам алейкүм, 
буудайык сыяктуу өсүмдүктөр дүн тамыр сабагынан 

көбөйүшүн жакшы билесиңер. Ошон-
дой эле, жоогазын, байчечекей, гладио-
лус жана нарциске окшош пияз түптөн 
көбөйүүчү өсүмдүк төр да бар. Бул пияз 
түптөр топурактын арасында майда 
пияз түптөрүн пайда кылат. Келерки 
жылы алардан жаңы өсүмдүктөр өсүп 
чыгат (61-сүрөт).

Кээ бир карагат, терек, ит мурун, ши-
рин мыя, жантак сыяктуу өсүмдүктөрдүн 

61-сүрөт. 
Жоогазындын 
пиязчалары.

тамырындагы бүчүрлөрдөн жаңы өркүндөр пайда болот. 
Бул өркүндөр тамыр кырчыны делет. Кийинки жылда 
ошол кырчындардан жаңы, өз алдынча өсүмдүктөр жетилет.

Вегетативдик жол менен көбөйүүчү бир түп терек да-
рагынын айланасында жер астынан өсүп чыгуучу кыр-
чындардын эсебинен ондогон жаңы дарак түптөрү пайда 
болот. Табиятта дарак жана бадалдар белгилүү убакыт-
тан кийин карыйт жана алардын ордун кырчындардан 
чыккан жаңы дарактар ээлейт. Ошентип, өсүмдүктөр ве-
гетативдик жол менен көбөйүүсүн улантат.

Табиятта түрдүү кубулуштар болуп турат. Мисалы, 
кээ бир жер көчкү же суу ташкынынын натыйжасында 
өсүмдүктөрдүн шак-бутактары нымдуу топурактын астын-
да калып, алардагы бүчүрлөрдөн жаңы өркүн өсүп чыгат. 
Ошентип, өсүмдүктөр вегетативдик жол менен көбөйүп, 
табиятта өз түрүн сактап калат. Эгерде алар вегетатив-
дик жол менен көбөйбөгөндө, уругунан начар өсүүчү 
өсүмдүктөр табиятта абдан азайып, а түгүл жоголуп ке-
тиши да мүмкүн эле.

1. Өсүмдүктөр вегетативдик жол менен кандай 
көбө йөт?

2. Жоогазын, гладиолус, баш пияз сыяктуу 
өсүмдүктөр кан дай көбөйөт?

3. Тамыр кырчыны дегенде эмнени түшүнөсүңөр?
4. Кайсы өсүмдүктү жалбырагынан, кайсы бирин 

өркүнүнөн көбөйтүү мүмкүн?

1. Эс алуу бактарындагы дарак жана бадалдардан 
тамыр кырчынын чыгаруучуларды аныктагы-
ла.

2. Мектептин тажрыйба участкасында өсүүчү 
кайсы өсүмдүктөр вегетативдик жол менен 
көбөйүшүн байкагыла.

31-§. МАДАНИЙ ӨСҮМДҮКТӨРДҮН 
ВЕГЕТАТИВДИК КӨБӨЙҮШҮ

Өсүмдүктөрдү вегетативдик жол менен көбөйтүүнү 
адамдар байыркы замандарда эле билген жана азыркыга 
чейин андан пайдаланып келинүүдө. Дыйкандар менен 
багбандар мындай көбөйтүү усулуна чоң маани беришет. 
Өтө көп маданий өсүм дүктөр түймөгү, өркүнү жана жалбы-
рагынан көбөйтүлөт. Мисалы, анжир, анар, жүзүм, терек, 
карагат, малина, жийде, роза жана теплицада өстүрүлүүчү 
гүлдөрдүн көпчүлүк бөлүгү калемчесинен көбөйтүлөт. 
Жүзүм калемчелери күзүндө жүзүм ке сүү убагында даяр-
далат. Алар 45–50 см узундукта болот. Даяр калемчелерди 
боо-боо кылып ным чукурга көмүп коюлат. Жаз келери 
менен аларды алып талааларга эгишет (62-сүрөт). Вегета-
тивдик жол менен көбөйүүчү башка өсүмдүктөр да ушул 
усул менен көбөйтүлөт. Жөнөкөй шартта вегетативдик 
жол менен көбөйбөй турган өсүмдүктөр да кийинки жыл-
дарда атайын теплицаларда калемчесинен өстүрүлүүдө. 
Бул үчүн калемчелердин төмөнкү учун белгилүү убакка 
чейин атайын биологиялык активдүү химиялык эритмеге 
батырып коюп, кийин теплицалардагы кумдуу ным топу-
ракка эгилет.

Кыйыштыруу дегенде, бир өсүмдүктүн белгилүү 
бир бөлүгүн экинчи өсүм дүккө түрдүү усулдар менен ор-

нотуу түшүнүлөт. Кыйыштыруу-
нун өтө көп  усулдары бар (бүчүр, 
көз өөч жана түтүкчө). Искана 
кыюу негизинен, эрте жазда, да-
рактарда шире аракети жүрүүдөн 
мурда (февраль айынын акыры-
нан апрель айына чейин) кылы-
нат. Кыйыштыруу үчүн максатка 
ылайык сорттон (кыюу үстүнөн) 

62-сүрөт. Вегетатив-
дик көбөйтүү: 1 – ка-
лемчесинен көбөйтүү; 

2 – жалбы рагынан 
көбөйтүү.

21

жылдык өркүндөр шире аракети 
баштала электен мурда кесип алы-
нып, атайын салкын жайларда сак-
талат. Кыйыштыруу мөөнөтү ке-
лиши менен калемчелер чоңураак 
жаштагы дарактардын бутакта-
рына же сөңгөгүнө (жашыраак 
түптөргө) орнотулат. Кыйышты-
руу үчүн алынган өркүндөрдө 2–3 
төн бүчүр калтырылып кесилет 
жана төмөнкү бөлүгү шынаага ок-
шотуп кесилет. Кыюу асты тегиз 
араланып, шынаа аркылуу 2 же 4 
кө бөлүнөт. Даяр калемчелер кыюу 
астындагы жарыктарга кабыгы кабыгына тие турган кы-
лып орнотулат. Андан кийин шынаалар алып ташталат 
жана калемче орнотулган жайга атайын мом сымал зат 
сүрүлөт же бекем жөкө менен байлап коюлат (63-сүрөт). 
Кыйыштыруулардан эң көп таралганы – бүчүр кый-
ыштыруу. Кыйыштыруу үчүн кесип алына турган 
бүчүрлүү калемче кыюу үстү делет. Кыйыштыруу үчүн 
өстүрүлгөн урук көчөт кыюу асты делет. Кыйыштыруу 
үчүн бүчүрлөрү тыныгуу доорунда болгон бир жылдык, 
күндө ысыган өркүндөр кесип алынат (64-сүрөт). Кый-
ыштыруу үчүн адегенде, кыюу асты кабыгы курч бычак 
менен «Т» тамга формасында кесилет. Кесилген жай-
дын кабыгы акырындап керилет. Улануучу бүчүр бир 
аз кабык жана жыгачы менен бирге кесип алынат жана 
кыюу астындагы ачылган кабык арасына жайгаштыры-
лат, кийин 64-сүрөттө көрсөтүлгөндөй, жогорудан төмөн 
карай жөкө менен ороп байланат. Кыйыштырылган 
бүчүрлөрдүн оожалганы же оожалбагандыгы 6–10 күндө 
билинет. Бүчүрүнөн кыйыштыруу негизинен, август ай-
ында өткөзүлөт.

63-сүрөт. Искана 
кыюу: 1 – калемче ор-
нотуу үчүн жар ыл ган 
сабак; 2 – жарылган 
сабакка орнотуш үчүн 
даярдалган калемче-
лер; 3 – калемчелер 
орнотулган сабак; 

4 – бай  ланган 
калемчелер.

1 3 42

Вегетативдик жол менен көбөйүүчү өсүмдүктөрдөн 
дагы бири – кулпунай. Ал, негизинен, сабагынан көбөйөт. 
Бир негизги түптөгү сабактардын сойлоп өсүшүнүн эсе-
бинен бир нече түп кулпунай пайда болот. Негизги түптөн 
өсүп чыккан сойлоочу жаш сабагы мурут деп аталат. 
Жайкы ыңгайлуу шартта муруттагы бүчүрлөрдөн жал-
бырак жана тамырлуу кичинекей өсүмдүк түп өрчүйт. 
Август айы же кийинки жылдын жазында жаш өркүндөр 
башка жерге көчүрүлөт. Мындай өсүмдүктөр гүл идиш-
терде жана ачык жерде өстүрүлүүчү кооз өсүм дүктөрдүн 
арасында да көп учурайт.

Мындан тышкары, айрым өсүмдүктөрдүн түймөгү 
жана пияз башы кесилип же бөлүктөргө бөлүп эгилет. Кээ 
бир маданий өсүмдүктөр пархеш жолу менен көбөйтүлөт 
(жүзүм, роза, карагат). Мында өсүмдүктөрдүн өркүнүнүн 
белгилүү бөлүгү негизги сабактан ажыратылбаган абал-
да топуракка көмүлөт. Көмүлгөн өркүн тамыр пайда 
кылгандан кийин негизги сабактан ажыратылат.

Ошентип, тез жана жогору түшүм алуу, жакшы сапат-
туу сортторду сактап калуу жана көбөйтүү максатында 
маданий өсүмдүктөр вегетативдик жол менен көбөйтүлөт.

64-сүрөт. Бүчүр кыюу: 1 – бүчүрү кесип алынуучу кыюу үстү; 
2 – жалбырак колтугунан кесип алынуучу бүчүр; 3 – айланасында-
гы кабыгы жана жалбырак сабы менен кесип алынуучу бүчүр; 

4 – бүчүрдү орнотуш үчүн кабыгы «Т» формасында кесилген кыюу 
асты; 5 – кабык арасында бүчүрдүн орнотулушу; 6 – кабык арасына 
орнотулган бүчүр; 7 – жөкө менен байланган бүчүр; 8 – бүчүрдөн 

көгөргөн өркүн кыюу астына байланган.

8

76543
2

1

1. Жүзүм, анжир, анар, жийде жана терек калемче-
синен кандай көбөйтүлөт?

2. Калемчелер өсүп чыгышы үчүн кандай шарт за-
рыл?

3. Бүчүр кыйыштыруу кандай жасалат?

Табышмактын жообу. 
Пахта.

Ижарага берилген окуу китебинин абалын
көрсөтүүчү жадыбал

№
Окуучунун 
аты фами-
лиясы

Окуу 
жылы Окуу

Класс же-
текчиси-
нин колу

Окуу 
китебинин 
тапшырыл-
гандыгы 
абалы

Класс 
жетек-
чисинин 
колу

1.
2.
3.

Окуу китеби ижарага берилип, окуу жылынын аягында кай-
тарып алынганда жогорудагы жадыбал класс жетекчиси тарабы-
нан төмөнкү баалоо критерийлеринин негизинде толтурулат.

Жаңы Окуу китебинин биринчи жолу пайджаланууга берил-
гендеги абалы

Жакшы Мукабасы бүтүн, окуу китеби негизги бөлүгүнөн ажы-
раган эмас. Бардык барактары бар, жыртылбаган, бет-
теринде жазуу жана сызыктар жок.

Канааттан-
дырарлык

Мукабасы эзилген, четтери жыртылган, окуу китеби-
нин негизги бөлүктөн ажыралуу абалы бар, пайдала-
нуучу тарабынан канааттандырарлык даражада калы-
бына келтирилген. Кээ бир беттерине сызылган.

Канааттан-
дырарлыксыз

Мукабага чийилген, жыртылган, негизги бөлүгүнөн 
ажыраган же бүтүндөй жок, канааттандырарлыксыз 
даражада калыбына келтирилген. Беттери жыртылган, 
барактары жетишсиз, чийип-боёп ташталган. Окуу ки-
тебин калыбына келтирүүгө болбойт.


